
1. Sažetak  
 

Nakon postignutog konstantnog ekonomskog rasta u prethodnom desetljeću, ekonomija Bosne i 
Hercegovine je nastavila da slijedi ovaj trend i u 2004. godini. Nominalni BDP kontinuirano se 
povećavao i rast realnog BDP-a se konstantno održao iznad  4% posljednjih pet godina. 
Povećanje realnog BDP-a u 2004. iznosi 5,7%, osiguravajući pozitivno okruženje za budući 
ekonomski razvoj BiH. Aktivnosti usmjerene na makroekonomsku stabilnost su uspješno 
provedene, podržane stabilnošću cijena i nacionalne valute i značajnim poboljšanjem fiskalne 
discipline u zadnjih nekoliko godina.  

Tekući račun BiH bilježi trend blagog pada u 2004. u odnosu na 2003. godinu, i u protekloj 
godini je iznosio 17,3%. Ovaj pozitivni trend je uzrokovan povećanjem izvoza u odnosu na uvoz 

Stabilnost cijena predstavlja jedan od ključnih elemenata koji je doprinio makroekonomskoj 
stabilnosti u BiH. Inflacija mjerena odnosom cijena u 2004. i 2003. godini je i dalje niska i iznosi 
0,4%. 

Trend rastućeg udjela stranog kapitala u bankarskom sistemu utjecao je na rast povjerenja 
građana u bankarski sektor. Ovo je izazvalo stabilan rast privatne štednje u apsolutnim 
vrijednostima u periodu između 2000. i 2004. Do kraja 2004. godine, 21 banka je bila s 
registrovanim depozitima u BiH. Visina osiguranih depozita je povećana sa 5.000 na 7.500 KM. 
U periodu od 2001. do 2003. udio nacionalne štednje u BDP-u se stabilizirao na 2-3%. U 2004. je 
postojao blagi rast udjela nacionalne štednje na 3%.  

Investicije u BiH u promatranom periodu konstantno su se kretale oko 20% udjela u BDP-u. 
Veoma pozitivan trend je da, u strukturi ukupnih investicija, javne investicije opadaju i 
„prepuštaju“ vodeću poziciju privatnim investicijama. U 2000. su javne investivije bile gotovo 
11% , a u 2004. svega 6% BDP-a. Privatne investicije su porasle sa 10% na 14% BDP-a u 2004.  

Vanjski dug BiH u 2004. i dalje slijedi trend opadanja. U odnosu na 2003. godinu, vanjski dug se 
smanjio za 0,4%  i zaključno sa 2004. ukupan vanjski dug je iznosio 3.977 miliona KM, 
svrstavajući BiH u kategoriju umjereno zaduženih zemalja. 

U toku je proces verifikacije ukupne vrijednosti unutrašnjeg javnog duga i grube procjene 
pokazuju da bi se mogao kretati do 90% BDP-a za 2005. Plan za smanjenje unutrašnjeg javnog 
duga predviđa da se izdvoji 10% NPV-a za ovu svrhu, uglavnom putem izdavanja dugročnih 
obveznica.  

U periodu od 2000. do 2004. jedan od glavnih uspjeha CBBiH je konstantan trend rasta nivoa 
stranih rezervi. Tokom 2004. pozitivni balans prodaje i kupnje KM od strane CBBiH i profit koji 
je ostvarila investirajući strane rezerve, omogućili su rekordnih 3.456,6 miliona KM neto stranih 
rezervi na kraju iste godine. U poređenju sa 2003. godinom, neto strane rezerve porasle su za 
24,4%, ili 677 miliona KM. 

Rast M2 rezultat je stabilnosti KM postignute kroz valutni odbor i niskih stopa inflacije, što je 
dovelo do rasta povjerenja stanovništva u domaću valutu. U 2004. je monetarni agregat M2 
dosegao najviši iznos od 6832,5 miliona KM, što je porast od 24% u odnosu na 2003.  

Stopa obaveznih rezervi povišena je prvi put na 7,5% i zatim ponovo na 10% u decembru 2004. 
Zahvaljujući tome, postignut je ogroman skok prosječnih obaveznih rezervi kod CBBiH za 
180%, ili za 487,8 miliona KM u 2004. u odnosu na 2003. Promijenjena je i stopa renumaracije u 
septembru 2004. godine, tako što je smanjen njezin iznos sa 2% na 1%. 

Reforme poreskih i carinskih uprava je poboljšala prikupljanje prihoda, a i upravljanje javnim 
rashodima je također poboljšano. Srednjoročni okvir rashoda (SOR) i dokument okvirnog 
budžeta (DOB), kao jedan od osnovnih instrumenata srednjoročnog planiranja, uveden je 1999. U 
protekle dvije godine proces izrade SOR-a, samim tim i povezivanje prioritetnih politika vlada uz 
odgovarajuću alokaciju resursa, znatno je poboljšan. Kao rezultat, ukupan vladin deficit smanjen 
je sa visokih  9% u 2000. na 1,1% BDP-a u 2004.  

Trend konsolidiranih prihoda i rashoda, u poređenju sa ponderisanim prosjekom ostalih zemalja 
iz jugoistočne Evrope, pokazuje opadajući trend bh. fiskalnih pokazatelja, dok regionalni projekt 
pokazuje manje oscilacije i konstantan višak rashoda nad prihodima. Poredeći ukupan bilans u 
2003. i 2004. među zemaljama regiona, Bosna i Hercegovina pokazuje fiskalnu disciplinu i ne 
suočava sa fiskalnim deficitom, kao što je slučaj sa ostalim zemljama.  

U periodu između 2000. i 2004. godine, ukupni prihodi u BiH, uključujući budžetske i 
vanbudžetske prihode, u apsolutnom iznosu, pokazuju konstantan rastući trend, i u 2004. su 
iznosili 6.353,6 miliona KM. Međutim, njihov udio u BDP-u pao je za više od 6%, sa 55,4% na 
48,9% u toku istog perioda. Najznačajniji udio u ukupnim prihodima za 2004. imaju indirektni 
porezi (18,2%), neporezni prihodi (5,5%) i prihodi fondova socijalnog osiguranja (13,7%).  

Poredeći ukupne rashode svih bh. nivoa vlasti, kao procenat u BDP-u, možemo uočiti viši nivo 
javnih rashoda u odnosu na ostale zemlje u regiji. Međutim, konsolidirani vladini rashodi su 
znatno pali, sa visokih 60,7% BDP-a u 2000. na 50% u 2004. U proteklom periodu, rashodi na 
skoro svim nivoima vlasti, izuzev federalne i državne vlade, imali su konstantan trend rasta, gdje 
budžeti FBiH, RS-a i kantona čine više od 50% ukupnih rashoda. Izdavanja za plaće i naknade za 
sve osobe zaposlene u institucijama na državnom, entitetskom, kantonalnom i općinskom nivou 
(samo za RS) kretala su se od 1.139,44 miliona KM u 2002. do 1165,51 miliona KM u 2004.  
 
U 2004. godini u odnosu na 2002., nominalna izdvajanja za plaće državnih službenika i ostalih 
uposlenih u državnim institucijama porasla su za 2,3%. Međutim, treba uzeti u obzir da je broj 
državnih institucija i zaposlenih u njima u 2002. u odnosu na 2004. bio skoro dvostruko manji, 
kao i da je došlo do prebacivanja velikih institucija na državni nivo (npr. Državna granična 
služba, Uprava za indirektno oporezivanje). Interesantan je i pokazatelj da su izdvajanja na nivou 
Vlade FBiH pala za 2,4%, što je vodilo smanjenju izdvajanja za plaće i naknade na entitetskom 
nivou. 

U BiH je zabilježen brz rast bankarskog sektora u prošlim godinama. U periodu između 2000. i 
2004. došlo je do jačanja pravnog okvira za bankarski sektor, što je uzrokovalo konsolidaciju 
bankarskog sektora i smanjenje broja banaka. Postupni porast minimalnog kapitala utjecao je na 
smanjenje broja banaka sa 55 u 2000. na 40 na kraju 2002. i konačno na 36 banaka u 2004. 
godini. Što se tiče glavnih aktivnosti u bankarskom sektoru, izražena je dominacija kreditnih 
aktivnosti u promatranom periodu. Tako je u 2002. iznos ukupnih zajmova rastao za značajnih 
28% u poređenju sa 2001. U ostatku promatranog perioda (2003. i 2004. godina) rast kredita bio 
je prihvatljiv i kretao se između 10 i 20%.  

Ekspanzija depozita je bila najznačajnija u 2001. godini, kada je zabilježeno povećanje od 
značajnih 67%. Ovo je rezultat konverzije njemačke marke u euro ili KM na kraju 2001. godine, 
kao i povećanja povjerenja u bankarski sistem. Kao posljedica ovih dešavanja, većina 
stanovništva odlučila je da položi ta sredstva u banke. U naredne dvije godine, rast ukupnih 
depozita bio je oko 15%. U 2004. je rast depozita bio još veći i zabilježio porast od 27%, što 
potvrđuje stabilnost ovog ohrabrujućeg trenda za razvoj BiH. 

U 2003. godini, ostvarena ukupna vrijednost prometa na SASE je 118.9 miliona KM, što je 
povećanje od čak 185% u odnosu na 2002. godinu, u kojoj je ostvaren ukupan promet od svega 
41,7 miliona KM. Veća prodajna aktivnost na SASE ostvarena je i u 2004. godini, što potvrđuje i 
stopa rasta prometa od skoro 70% u odnosu na 2003. godinu, čime je ukupna vrijednost prometa 
dosegla respektabilnih 201 milion KM. U odnosu na baznu 2002. godinu, u promatrane tri godine 
ostvaren je nevjerojatan rast likvidnosti, od 383%. Potpuno identična situacija u obimu trgovanja 
od 2002. do 2004. odvijala se i na BLSE. 

U periodu od 5 godina kamatne stope na dugoročne kredite preduzećima u BiH pale su sa 18% na 
8,2%. Veća konkurencija između banaka sa većinskim stranim kapitalom, uspješna reforma u 
bankarskom sektoru, veliko povećanje štednih depozita i kao rezultat - povećano odobravanje 
kredita, zajednički su doprinijeli opadanju kamatnih stopa.  

U posljednje dvije godine je očit veći trend rasta izvoza u odnosu na uvoz. U 2003. i 2004. izvoz 
je rastao za 11,71% i 22,7%, dok se uvoz povećao za 6,31% i 10,9%. 

Strane direktne investicije (SDI) pokazuju veću stopu rasta u 2004. u odnosu na 2003. U 2004. su 
ukupne SDI iznosile 783 miliona KM, u odnosu na 2003. godinu, kada su ukupne SDI iznosile 
660 miliona KM. 

Podaci o industrijskoj proizvodnji iz 2004. pokazuju značajan napredak i snažan rast u BiH u 
odnosu na isti period u prethodnoj godini. U 2004. godini, rast industrijske proizvodnje u FBiH je 
iznosio 13,3%, dok je RS zabilježila povećanje od 9,7% u istom periodu. Ovo povećanje rezultat 
je porasta nivoa proizvodnje u sektorima rudarstva, prerađivačke industrije i proizvodnje 
električne energije, vode i gasa. 

Ukupna vrijednost privatizovanog kapitala, do kraja 2004. godine, u FBiH je 5,3 milijardi KM, ili 
39% od planiranog za privatizaciju. U istom periodu, u RS-u je ukupna vrijednost privatiziranog 
kapitala 4,5 milijardi KM, ili 53% planiranog. 

U FBiH sastavljena je lista 56 strateških preduzeća za privatizaciju (od čega je do kraja 2004. 
privatizirano ukupno 28), a u RS-u lista 52 strateška preduzeća za privatizaciju (do kraja 2004. su 
privatizirana 43). 

Unapređenje poslovnog okruženja je bitna pretpostavka za rad privatnog sektora. Veoma važna 
inicijativa za privlačenje stranih direktnih investicija i unapređenja poslovnog okruženja je Zakon 
o porezu na dobit preduzeća, koji omogućava stranim investitorima da otvore bankovne račune u 
oba entiteta BiH i prenose sredstva u inozemstvo i po osnovi profita bez ograničenja. Strani 
investitori imaju ista prava kao i građani BiH da investiraju i reinvestiraju profit od investicija u 
bilo koji sektor ekonomije kao i prava na posjedovanje imovine kao i domaće stanovništvo.  

S ciljem stvaranja adekvatnog poslovnog okruženja, pristupilo se i poboljšanju administrativnog 
sektora u BiH.Vrijeme potrebno da se osnuje preduzeće u BiH smanjeno je sa 59 dana u 2003. na 
48,6 dana u 2004. godini, što je pozitivan pokazatelj. 

Problem sive (skrivene) ekonomije, prisutan u većini zemalja u tranziciji, izražen je u i Bosni i 
Hercegovini. Po procjenama CBBiH i USAID-a, više od 50% BDP-a u Bosni i Hercegovini 
skriveno je u sivoj ekonomiji. Najveći dio skrivene ekonomije otpada na ekonomiju u sjeni, čestu 
u ekonomijama u razvoju, koja se definiše kao skriveni dio ekonomije prouzrokovan 
ekonomskim razlozima. U 2004. je zauzimala oko 33,7% BDP-a. Ekonomija u sjeni je zabilježila 
pad u odnosu na 2001. i 2002. godinu, a minimalni rast, od 0,57%, u odnosu na 2003.  

Prema zvaničnim podacima Agencije za statistiku BiH, nezaposlenost u 2004. ima rastući trend. 
Ako se posmatra 2004. godina, evidentno je da je nezaposlnost porasla sa 445.179 osoba u 
januaru na 468.200 osoba u decembru 2004. godine. Ove brojke ne uključuju zaposlenost u sivoj 

ekonomiji u BiH. Nezaposlenost u BiH je na mnogo nižem nivou ako se uzme u obzir siva 
ekonomija. Prema podacima ankete „Živjeti u BiH“, stvarna nezaposlenost u 2003. je bila iznad 
19%, dok se u 2004. godini, prema preliminarnih podacima, povećala na 21,4%. Treba naglasiti 
da se i stvarna zaposlenost povećala sa 40,9% u 2003. na 42,7% u 2004. godini, dok je brojka 
neaktivnih osoba zabilježila pad. 

U 2004. godini, proječna neto plaća je iznosila 530 KM u FBiH i 422 KM u RS-u. Prosječna neto 
plaća u 2004. godini, u poređenju sa prethodnom godinom, povećala se za 1,14% i 11,3%, u 
FBiH i RS-u. 

I penzije su u BiH u 2004. su slijedile trend povećanja. U 2004. u odnosu na 2003. godinu u 
FBiH su porasle za 5,7%, dok je u RS-u zabilježen rast od 24,8% u istom periodu. 

U periodu između 2001. i 2004. godine u BiH je došlo do pada siromaštva za 1,8%. Ovo znači da 
je oko 69.000 stanovnika u BiH izašlo iz siromaštva. Od ukupnog broja siromašnih u BiH, 51% 
živi u RS-u, a 49% živi u FBiH. Ako entitete posmatramo posebno, 21% stanovništva u RS-u i 
15% stanovništva u FBiH je siromašno. 

2.  Makroekonomski okvir 

2.1. Bruto domaći proizvod 
Rast nominalnog i realnog BDP-a se konstantno održao iznad 4% posljednjih pet godina. U 2004. 
godini, povećanje realnog BDP-a iznosi 5,7%, osiguravajući pozitivno okruženje za budući 
ekonomski razvoj BiH. 

                  Tabela 1- Nominalni i realni BDP (2000-2004) 
Godina 2000. 2001. 2002. 2003. 2004. 
Nominalni BDP (milijarde 
KM) 10.086 10.986 11.636 12.261  12.997 

Rast nominalnog BDP (%)  9 5,9 5,3         6,0 

Realni rast BDP (%) 5,5 4,3 5,3 4 5,7 
 Izvor: MMF Staff Report za 2005. Article IV konsultacije 
  

U poređenju sa 1995. godinom, kada je nominalna vrijednost BDP-a iznosila 2,67 milijardi KM, 
BDP je u 2004. učetverostručen. Nakon usporavanja rasta realnog BDP-a u 2000. (4%), BiH je 
nastavila sa prethodnim trendom ekonomskog rasta u 2004. i nivo rasta realnog BDP-a se 
povećao za 5,7% u 2004. Postoje mnoge procjene da je veliki rast bh. ekonomije nakon rata 
uglavnom postignut sa rizikom da BDP postane zavisan od strane pomoći. Evidentno da je rast 
BDP-a u poslijeratnom periodu uglavnom rezultat strane pomoći, donacija i transfera, poznatiji 
kao “BDP podstaknut stranom pomoći”. Međutim, međunarodna ekonomska pomoć se značajno 
smanjila u posljednje tri godine. Unatoč tome, BiH je uspjela da nastavi i poveća svoj ekonomski 
rast, pokazujući da se država transformira u održivu ekonomiju.  

Graf 1 

         Izvor: MMF Staff Report za 2005. Article IV konsultacije 

U poređenju sa zemljama u regionu, rast BDP-a u BiH slijedi sličan trend povećanja. 

Graf 2 

Usporedba rasta realnog BDP-a u regionu u 2004. godini

            Izvor: MMF World Economic and financial surveys: World economic outlook, april 2005.  

Prosječan rast BDP-a u zemljama južne i istočne Evrope u 2004. je bio približno 5,5%, što je u 
skladu sa projekcijama iz Srednjoročne razvojne strategije BiH. U poređenju sa tim podacima, 
rast bh. BDP-a od 5,7% u 2004. je iznad prosjeka, pokazujući pozitivne trendove u bh. 
ekonomiji. 

Graf 3 

 Izvor: EBRD, (Transition report 2004);  MMF Staff Report za 2005 Article IV konsultacije 

U poređenju sa zemljama regiona, Bosna i Hercegovina je u 2004. godini imala najveći deficit 
tekućeg računa od -17,3% BDP-a. Deficit tekućeg računa predstavlja najveću prijetnju 
makroekonomskoj stabilnosti BiH. Međutim, ohrabrujuća je činjenica da je se deficit tekućeg 
računa BiH smanjio u odnosu na 2003. godinu, kada je bio -17,7%. Smanjenje deficita tekućeg 
računa je posljedica smanjenja trgovinskog deficita uzrokovanog povećanjem izvoza u odnosu na 
uvoz u posljednje dvije godine. 

Povećanje izvoza i niže stope uvoza u prethodne dvije godine, kao i nastavak rasta SDI-ja, doveli 
su do daljnjeg pada deficita tekućeg računa. 

Graf 4 

                 Izvor: MMF Staff Report za 2005. Article IV konsultacije 

2.2. Cijene 

Statistički podaci pokazuju da su cijene u BiH ostale relativno stabilne nakon uvođenja 
konvertibilne marke. Stabilnost cijena predstavlja jedan od najvažnijih pokazatelja 
makroekonomske i unutrašnje stabilnosti.  

Graf 5 

Uporedna stopa rasta cijena u zemljama regiona

2,3
1,2

15,3

11,3

6,1

-0,3

1,8
0,6

2,4

9,5

11,9

2,1

0,4

2,9

-2

0

2

4

6

8

10

12

14

16

18

Alba
ni

ja

Bos
na

 i 
Her

ce
go

vin
a

Bug
ar

sk
a

Hrv
ats

ka

Mak
ed

on
ija

Rum
un

ija

Srb
ija

 i C
rna

 G
or

a

(u
 %

) 2003

2004

 
    Izvor: MMF World Economic and financial surveys: World economic outlook, april 2005 ; MMF Staff Report za  2005 Article IV konsultacije 

Cijene u 2003. i 2004. u BiH su rasle za 0,6% i 0,4%, što je vrlo pozitivan rezultat u poređenju sa 
zemljama regiona. Inflacija na godišnjem nivou, mjerena odnosom cijena u 2004. i  2003. godini, 
ostala je relativno niska i iznosi 0,4%.  

Vrlo nizak nivo inflacije je rezultat aranžmana valutnog odbora. 

Tabela 2-Inflacija u BiH (2000-2004) 

Period 2000. 2001. 2002. 2003. 2004. 

Inflacija u  BiH 5% 3,2% 0,3% 0,6% 0,4% 

Izvor: MMF Staff Report za 2005. Article IV konsultacije  

Makroekonomska stabilnost je održana u 2004. u BiH i inflacija je ostala niska, iako je postojao 
pritisak na svjetskim tržištima zbog povećanja cijena nafte i devalvacije američkog dolara tokom 
godine.   

2.3. Štednja i investicije u BiH 

Trend rastućeg udjela stranog kapitala u bankarskom sistemu utjecao je na rast povjerenja 
građana u bankarski sektor. Ovo je izazvalo stabilan rast privatne štednje u apsolutnim 
vrijednostima u periodu između 2000. i 2004. Program osiguranja depozita, iniciran na 
entitetskom nivou u 2001. godini, također je bio jedan od razloga koji je prouzrokovao rastući 
trend privatne štednje, osobito štednje stanovništva, na koju se program prije svega i odnosi. 
Novi zakon o osiguranju depozita usvojen je u augustu 2002. godine, a stupio je na snagu u 
okotobru 2002. Na kraju 2003. godine, 19 banaka sa osiguranim depozitima posjedovalo je 70% 
udjela u ukupnim depozitima i 84% udjela u ukupnim depozitima građana. Do kraja 2004. 
godine, 21 banka je bila sa registrovanim depozitima u BiH. Visina osiguranih depozita je 
povećana sa 5.000 na 7.500 KM.  

Tabela 3- Štednja i investicije u BiH 
 2000. 2001. 2002. 2003. 2004.  
Potrošnja 110,1 113,1 112,5 111,1 109,7 
Javna potrošnja 25,5 23,5 23,4 22,5 24,9 
Privatna potrošnja 84,4 89,6 89,1 88,7 84,9 
Investicije 20,6 18,9 20,4 19,9 20 
Javne investicije 10,9 9,2 6,3 4,5 6 
Privatne isnvesticije 9,7 9,6 14,1 15,5 14 
Nacionalna štednja 7,6 2,7 1,9 2,5 3 
Javna štednja 0,4 1,2 0,3 2 1 
Privatna štednja 7,2 1,5 1,7 0,6 2 
Strana štednja 13,1 16,2 18,5 17,4 17 

Izvor: MMF- Makroekonomski okvir BiH 
 

Posmatrajući strukturu nacionalne štednje, očigledno je da je njena dominantna komponenta 
privatna štednja. Iz prezentovanih podataka može se zaključiti da privatna štednja određuje 
fluktuaciju nacionalne štednje u periodu između 2000. i 2004. Tako je nacionalna štednja 
učestvovala u bh. BDP-u u 2000. sa 7,6%. Suprotno tome, ovaj udio se smanjio na 2,7% u 2001. 
U periodu imeđu 2001. i 2003. godine, udio nacionalne štednje u BDP-u se stabilizirao na 2-3%. 
U 2004. je postojao blagi rast udjela nacionalne štednje na 3%. Bitno je spomenuti da MMF 
predviđa da će rast nacionalne i privatne štednje pratiti rastući trend u narednim godinama.  

Rastuće povjerenje građana u bankarski sektor, konstantni pad potrošnje i rast BDP-a per capita 
prouzrokovli su združeno ovakav rastući trend nacionalne štednje, što je glavni pokretač 
investicija, a time i ekonomskog rasta u BiH. 

Graf 6 

 
Izvor: MMF- Staff Report, Article IV, Consultation 

 

Investicije u BiH u promatranom periodu konstantno su se kretale oko 20% udjela u BDP-u. Ako 
uzmemo u obzir da je BDP ostvario stabilan rast od 2000. do 2004. godine, jasno je da je 
nominalni iznos investicija rastao. Veoma pozitivan trend je da, u strukturi ukupnih investicija, 
javne investicije opadaju i „prepuštaju“ vodeću poziciju privatnim investicijama. U 2000. su 
javne investivije bile gotovo 11% , a u 2004. svega 6% BDP-a. Privatne investicije su porasle sa 
10% na 14% BDP-a.  

Graf 7 

 
                                       Izvor: MMF- Staff Report, Article IV, Consultation 
 

2.4. Vanjski dug 

Stanje vanjske zaduženosti u BiH u 2004. prati opadajući trend. Pokazatelji vanjske zaduženosti 
BiH tokom ovog perioda pokazuju da su posmatrani nivoi vanjskog duga nalaze na održivim 
nivoima. Odnos ukupnog vanjskog duga u odnosu na BDP klasificira BiH u kategoriju umjereno 
zaduženih. 

Vanjski dug države u 2004. je iznosio 3.977,60 miliona KM, što je smanjenje od 0,4% u odnosu 
na prethodnu godinu, kada je iznosio 4.014 miliona KM.  

Graf 8 

 Izvor: CBBiH i Ministarstvo finansija i trezora BiH 

Posmatrajući stanje vanjske zaduženosti kao postotak BDP-a, također je vidljiv opadajući trend. 
U 2003. je vanjski dug bio 32,9% BDP-a, dok je u 2004. smanjen na 30,6% BDP-a. 

Graf 9 

                                              Izvor: EBRD (Transition report 2004) 

Analizirajući uporedni prikaz vanjskog duga zemalja iz regiona, kao procenat BDP-a, može se 
zaključiti da se BiH može svrstati u umjereno zadužene zemlje. Od posmatranih 11 zemalja, 
jedino Albanija ima niži nivo zaduženosti od BiH u 2004.  

2.5. Unutrašnji dug 
 

U toku 2004. usvojen je zajednički plan državne i entitetskih vlada za smanjenje unutrašnjeg 
javnog duga u BiH, koji uključuje zaostala plaćanja na osnovu zaostalih penzija i invalidnina, 
plaćanja po osnovu zamrznute stare devizne štednje i plaćanja po osnovu ratnih šteta.  U toku je 
proces verifikacije ukupne vrijednosti unutrašnjeg javnog duga i grube procjene pokazuju da bi se 
mogao kretati do 90% BDP-a za 2005. Plan za smanjenje unutrašnjeg javnog duga predviđa da se 
izdvoji 10% od NPV-a za ovu svrhu, uglavnom izdavanjem dugročnih obveznica.  

2.6. Strane rezerve 

Ako razmotrimo činjenicu da se strane rezerve koriste za finansiranje dispariteta u trgovinskom 
bilansu ili za intervencije namijenjene stabilizaciji domaće valute, jasno je da je jedan od glavnih 
uspjeha CBBiH u periodu od 2000. do 2004. konstantan rastući trend nivoa stranih rezervi. To je 
omogućilo stabilnost valutnom odboru i nacionalnoj valuti, rezultirajući niskom i stabilnom 
inflacijom. Sadašnji nivo nacionalnih rezervi, koji pokriva 6 mjeseci uvoza, zadovoljavajući je. 
Najviša stopa rasta neto stranih rezervi postignuta je u 2001. u odnosu na 2000. godinu i iznosila 
je 161,1%. Međutim, mali pad, od 7%, u 2002. godini nije narušio sveukupni rastući trend. Tako 
su tokom 2004. pozitivni balans prodaje i kupnje KM od strane CBBiH i profit koji je ostvarila 
investirajući strane rezerve omogućili rekordnih 3.456,6 miliona KM neto stranih razervi na kraju 
iste godine. U poređenju sa 2003. godinom, neto strane rezerve porasle su za 24,4% ili 677 
miliona KM.   

Graf 10 

 
 Izvor: CBBiH 

2.7. Monetarni agregat M2 

Evidentan je konstantni rast monetarnog agregata M2 u periodu od 2000. do 2004. Rast M2 
rezultat je stabilnosti KM postignute kroz valutni odbor i niskih stopa inflacije, što je dovelo do 
rasta povjerenja stanovništva u domaću valutu. Rast je posljedica porasta u obje njegove 
komponente, monetarnog agregata M1 i kvazinovca. Ovo potvrđuju dinamičan rast štednih i 
oročenih depozita, posebno u domaćoj valuti, i rastući udio transakcija kroz bankarski sektor via 
bezgotovinskih transfera. 

U 2001. je M2 ostvario snažan rast, od oko 90%, u odnosu na 2000. U naredne dvije godine stopa 
rasta bila je konstantna oko 8%. U 2004. je monetarni agregat M2 dosegao najviši iznos od 
6.832,5 miliona KM, što je porast od 24% u odnosu na 2003.  

Graf 11 

 Izvor: CBBiH 

2.8. Obavezne rezerve banaka 

Instrument obaveznih rezervi je jedini instrument diskrecionarne monetarne politike trenutno 
dostupan CBBiH, opet kao posljedica sistema valutnog odbora. U skladu s tim, jedini dostupan 
način da CBBiH utječe na ponudu novca i kredita je kroz obavezne rezerve. Obavezne rezerve 
ostvarile su značajne promjene u periodu od 2000. do 2004. U prve dvije godine ostvaren je 
konstantan rast baze za izračunavanje obaveznih rezervi za 40-50%. Uz to, u 2003. je baza 
dramatično proširena za 210%. Ekspanzija je bila rezultat novog pravila za izračunavanje stope 
obaveznih rezervi, uvedenog 1. juna 2003. Baza je proširena tako što su, osim obaveza u domaćoj 
valuti, u nju uključene i obaveze u stranoj valuti. Cilj tog novog pravila bio je da se omogući 
jednak tretman domaćoj i stranoj valuti i da se uspori rapidna kreditna ekspanzija zabilježena u 
2002. Stopa obaveznih rezervi smanjena je sa 10% na 5%, ali budući da je primijenjena na veću 
bazu, posljedica je automatski bila i kontrakcija u mogućnostima posuđivanja banaka. Višak 
rezervi koji su banke držale u CBBiH je porastao uvođenjem novog pravila, zato što se stopa 
renumeracije od 2% plaćala na ukupan iznos rezervi na računima banaka kod CBBiH.  

Dozvoljavajući ovu profitabilnu i niskorizičnu investiciju komercijalnim bankama, CBBiH je 
usporila razvoj međubankarskog tržišta novca. Upravo to je uzrokovalo promjenu pravila za 
izračunavanje obaveznih rezervi ponovo u 2004. Stopa obaveznih rezervi povišena je prvi put na 
7,5% i zatim ponovo na 10% u decembru 2004. Zahvaljujući tome, postignut je ogroman skok 
prosječnih obaveznih rezervi kod CBBiH za 180%, ili za 487,8 miliona KM, u 2004. u odnosu na 
2003. Promijenjena je i stopa renumaracije u septembru 2004. godine, tako što je smanjen njezin 
iznos sa 2% na 1%.    Graf 12 

 
Izvor: CBBIH 

3. Vladin sektor 
• Komplicirana postdaytonska fiskalna struktura je djelimično promijenjena. Odgovornosti 

za indirektne poreze i prateće politike prešle su pod nadležnost nezavisne državne 
institucije – Uprave za indirektno oporezivanje BiH. 

• Ukupni prihodi, uključujući donacije, u 2004. su iznosili blizu 6.353,6 miliona KM, što je 
4,39% više u odnosu na 2003.  

• Ukupni rashodi u 2004. su bili 6.499,2 miliona KM, ili 4,05% više u odnosu na prethodnu 
godinu.  

• Ukupan bilans iznosi -1,1% BDP-a, pozicionirajući bh. deficit među najniže u 
jugoistočnoj Evropi.  

Specifično državno ustrojstvo BiH oblikovalo je fiskalnu arhitekturu i ograničilo prihode i 
rashode državnih, entitetskih, kantonalnih i općinskih nivoa vlasti.  

Međutim, Daytonom uspostavljen fiskalni sistem je u fazi izmjena, pri čemu uspostava Uprave za 
indirektno oporezivanje, kao nezavisne državne institucije, i reforma postojećeg sistema 
indirektnog oporezivanja igraju ključnu ulogu. Odgovornosti za kreiranje politika i 
administriranje indirektnih poreza - carina, akciza, poreza na promet (potrebno je naglasiti da su 
se bh. vlasti obavezale na prelazak sa poreza na promet na PDV do januara 2006.), putarine i 
ostali porezi - u nadležnosti su UIO-a.  

Reforme poreskih i carinskih uprava poboljšale su prikupljanje prihoda, a i upravljanje javnim 
rashodima je također unaprijeđeno. Srednjoročni okvir rashoda (SOR) i dokument okvirnog 
budžeta (DOB), kao jedan od osnovnih instrumenata srednjoročnog planiranja, uveden je 1999. U 
protekle dvije godine proces izrade SOR-a, samim tim i povezivanje prioritetnih politika vlada uz 
odgovarajuću alokaciju resursa, znatno je poboljšan. Kao rezultat, ukupan vladin deficit smanjen 
je sa visokih 9% u 2000. na 1,1% BDP-a u 2004.  

    Tabela 4 – Ukupni prihodi i rashodi u Bosni i Hercegovini za sve nivoe vlasti (kao % BDP-a) 
2000 2001 2002 2003 2004

Ukupni prihodi i donacije 55,45 53,8 49,7 49,6 48,9
Ukupni rashodi 64,45 58,8 53,4 51 50
Bilans -9,0 -4,9 -3,7 -1,3 -1,1  
     Izvor: Srednjoročna razvojna strategija BiH (PRSP) i podaci MMF-a 

Graf 13 - – Ukupan bilans vlada na svim nivoima 

          Izvor: Srednjoročna razvojna strategija BiH (PRSP) 

3.1. Stanje u jugoistočnoj Europi 
Ukoliko posmatramo dešavanja bh. vladinog sektora, odnosno konsolidiranih prihoda i rashoda, i 
uporedimo sa ponderisanim prosjekom ostalih zemalja iz jugoistočne Europe, možemo primijetiti 
opadajući trend bh. fiskalnih pokazatelja, dok regionalni projekt pokazuje manje oscilacije.  
 
Nadalje, poredeći ukupan bilans u 2003. i 2004. među zemaljama iz regiona, možemo primijetiti 
da Bosna i Hercegovina pokazuje fiskalnu disciplinu i ne suočava sa visokim fiskalnim 
deficitom, kao što je slučaj sa ostalim zemljama.  
 
Nivo prihoda i rashoda u Bosni i Hercegovini, u odnosu na BDP, još uvijek je viši nego u skoro 
svim ostalim zemljama u regiji, ali bilježi trend pada.  
 
   Tabela 5 - Jugoistočna Europa – prihodi i rashodi za 2000-2004 

(% of BDP)

Ukupni 

vladini 

prihodi 

Ukupni 

vladini 

rashodi

Ukupni 

vladini 

prihodi 

Ukupni 

vladini 

rashodi

Ukupni 

vladini 

prihodi 

Ukupni 

vladini 

rashodi

Ukupni 

vladini 

prihodi 

Ukupni 

vladini 

rashodi

Ukupni 

vladini 

prihodi 

Ukupni 

vladini 

rashodi

Albanija 22,7 31,9 22,2 30,4 22,2 28,9 22 26,5 23,7 28,5
BiH 55,4 64,5 53,8 58,8 49,7 53,4 49,6 51 48,9 50
Bugarska 38,7 39,7 37,7 38,6 36,5 37,2 37,9 38,4 35,4 35,8
Hrvatska 46,2 52,7 44 50,7 44,5 49,2 44,2 49,5 47,4 51,9
Makedonija 36,2 34,4 34 41,1 34,9 40,5 33,1 34,7 33 35,3
Ruminija 31,2 34,8 30,1 33,4 29,7 32,3 30 32,3 30,7 32,4
SCG 36,7 37,6 38,9 40,2 42,8 47,3 42,6 46,8 43,3 45,3
SEE* 37,9 41,1 36,7 40,9 36,9 40,8 36,6 39,3 37,1 39,3
*ponderisani prosjek zemalja u regiji
Izvor: EBRD Transition Report, septembar 2004 i podaci MMF-a

Graf 14 – Bilans ukupnih prihoda i rashoda za 2003-2004 

3.2.  Prihodi 

U periodu između 2000. i 2004. godine, ukupni prihodi u BiH, uključujući budžetske i 
vanbudžetske prihode, u apsolutnom iznosu, pokazuju konstantan rastući trend, i u 2004. su 
iznosili 6.353,6 miliona KM. Međutim, njihov udio u BDP-u pao je za više od 6%, sa 55,4% na 
48,9% u toku istog perioda. Najznačajniji udio u ukupnim prihodima za 2004. imaju indirektni 
porezi (18,2%), neporezni prihodi (5,5%) i prihodi fondova socijalnog osiguranja  (13,7%).  

Graf 15 - Konsolidirani podaci za BiH u 2004.    Graf 16 - Ukupni prihodi u 2004. (%) 

Izvor: IMF, Staff Report for 2005 Article IV Consultations 

U RS-u, za posmatrani period, možemo uočiti konstantan rastući trendu u ukupnim nominalnim 
prihodima, ali ukoliko ih posmatramo kao procenat BDP-a Bosne i Hercegovine, kreću se u od 
12,7% u 2000. godini, do 13,9% u 2004.  

Najveći udio u ukupnim prihodima odlazi na poreze, odnosno najvećim dijelom na porez na 
promet i akcize. U slijedećoj tabeli predstavljena su kretanja prihoda u RS-u i udio pojedinih 
kategorija u ukupnim prihodima za 2004.  

Graf 17 –RS - vrste prihoda u odnosu na nominalni BDP BiH Graf 18 – RS prihodi (%)  u 2004.  

1%

3%

5%

7%

9%

2000 2001 2002 2003 2004

Poreski prihodi Neporeski prihodi Vanbudžetski fondovi
 

Akcize
22%

Por. na 
plaće i 

dohodak
12%

Carine
12%

Ostali 
porezi

5%

Por.na 
promet 
roba i 
usluga
47%

Por. na 
dobit
2%  

Izvor: RS SOR 2005-2007 

U FBiH, u periodu od 2002. do 2004. godine, ukupni prihodi, uključujući i budžetske i 
vanbudžetske, imaju rastući trend. Najveći dio ukupnih prihoda, preko 80%, predstavljaju porezni 
i prihodi fondova socijalnog osiguranja. 

Graf 19 - FBiH - vrste prihoda u odnosu na nominalni BDP BiH  Graf 20 – FBiH prihodi (%)  u 2004.  

Izvor: SOR FBiH 2005-2007 
 
 

3.3. Rashodi: 
Poredeći ukupne rashode svih bh. nivoa vlasti, kao procenat u BDP-u, možemo uočiti viši nivo 
javnih rashoda u odnosu na ostale zemlje u regiji. Međutim, konsolidirani vladini rashodi su 
znatno pali, sa visokih 60,7% BDP-a u 2000. na 50% u 2004.  

U proteklom periodu su rashodi, izuzev federalne i državne vlade, imali konstantan trend rasta, 
gdje budžeti FBiH, RS-a i kantona čine više od 50% ukupnih rashoda.  

Graf 21 Ukupni rashodi 

Najviši udio rashoda u ukupnom BDP-u zemlje, u oba entiteta, odnosi se na programe penzione i 
socijalne zaštite. Međutim, treba imati na umu da prihodi za ovu kategoriju potrošnje su 
uglavnom finansirani iz posebno namijenjenih fondova. U 2004. izdvajanja za odbranu, u oba 
entiteta, imaju manji udio u BDP-u u odnosu na 2002. godinu, dok se izdvajanja za obrazovanje 
povećavaju.  

Graf 22 – Ukupni rashodi za RS 

Izvor: RS SOR 2005-2007 

Graf 23 - Ukupni rashodi za FBiH 

% učešće rashoda u bh. BDP-u

3,4% 3,3% 3,2%
3,9% 4,3%

3,2%
2,2%

3,1%
3,9%

4,7%

1,9% 2,0%
3,2%

4,1% 4,6%

11,3%
10,3%10,7%

0%

2%

4%

6%

8%

10%

12%

2002 2003 2004

2002 3,4% 3,3% 3,2% 3,9% 4,3% 11,3%

2003 3,2% 2,2% 3,1% 3,9% 4,7% 10,3%

2004 1,9% 2,0% 3,2% 4,1% 4,6% 10,7%

Opće javne usluge Odbrana Javni red i sigurnost Obrazovanje Zdravstvo Socijalna izdvajanja

  
Izvor: FBiH SOR 2005-2007 
Javna potrošnja na odbranu, na nivou entiteta, kao i ukupno, pala je sa 4,3% BDP-a u 2002. 
godini, na 3,1% u 2003. godini, odnosno na 2,7% u 2004. 
  

Graf 24 Udio javne potrošnje na odbranu u ukupnom BDP-u 

3.4.  Izdvajanja za plaće i ostale naknade 

 
Izdavanja za plaće i naknade za sve osobe zaposlene u institucijama na državnom, entitetskom, 
kantonalnom i općinskom nivou (samo za RS) kretala su se od 1.139,44 miliona KM u 2002. do 
1165,51 miliona KM u 2004. Dok je u nominalnim iznosima zabilježen određeni rast, udio plaća 
u BDP-u smanjen je sa 9,8% u 2002. godini, na 8,97% u 2004. godini, što je u skladu sa 
zacrtanim prioritetima Srednjoročne razvojne strategije. 
 
U 2004. godini, u odnosu na 2002. godinu, nominalna izdvajanja za plaće službenika i ostalih 
uposlenih u državnim institucijama porasla su za 2,3%.  
Međutim, treba uzeti u obzir da je broj državnih institucija i zaposlenih u njima u 2002. u odnosu 
na 2004. bio skoro dvostruko manji, kao i da je došlo do prebacivanja velikih institucija na 
državni nivo (npr. Državna granična služba, Uprava za indirektno oporezivanje). Interesantan je i 
pokazatelj da su izdvajanja na nivou Vlade FBiH pala za 2,4%, što je vodilo smanjenju izdvajanja 
za plaće i naknade na entitetskom nivou. 
 

Tabela 6 – Izdvajanja za plaće i ostale naknade 
U mil KM 2002. %BDP 2003. %BDP 2004. %BDP 
Državne institucije 89,26 0,77 103,16 0,84 141,48 1,09 
FBiH ukupno 1.050,18 9,03 1.026,08 8,37 1.024,03 7,88 
Vlada FBiH 396,29 3,41 360,58 2,94 330,54 2,54 

Kantoni** 653,89 5,62 665,50 5,43 693,49 5,34 

Budžet RS-a 357,00 3,07 396,90 3,24 384,80 2,96 

UKUPNO 1.139,44 9,79 1.129,24 9,21 1.165,51 8,97 
Memo: BDP 11.636,00   12.261,00   12.997,00   

          **-bez općina 
Izvor: Ministarstvo finansija i trezora BiH, Ministarstvo finansija FBiH i RS-a, SOR FBiH i RS-a 2005-2007  
 
Ukupna izdvajanja za plaće i naknade državnih službenika i uposlenika institucija Bosne i 
Hercegovine i entitetskih vlada u odnosu na BDP pala su sa 9,79% u 2002. na 8,97% u 2004.   
 

Graf 25  Izdvajanja za plaće i naknade na državnom i nivou entitetskih vlada 

4. Finansijski sektor 
 

4.1. Bankarski sektor 

4.1.1. Struktura i aktivnosti bankarskog sektora 

Bankarski sektor dominira finansijskim sistemom u BiH. U BiH je zabilježen brz rast bankarskog 
sektora u prošlim godinama. Ukupna aktiva je rasla od 32% BDP-a na kraju 2000. do 58% 2003. 
Zanimljivo je da je najveća banka FBiH prema ukupnoj aktivi veća nego cijeli bankarski sektor u 
RS-u. U periodu od 2000. do 2004. došlo je do jačanja pravnog okvira za bankarski sektor, što je 
uzrokovalo konsolidaciju bankarskog sektora i smanjenje broja banaka. Povećanje minimalnog 
kapitala na 15 miliona KM postalo je zakonska norma od 31. decembra 2002. godine, koju su sve 
banke morale ispuniti do maja 2003. godine, što je i učinjeno, osim u jednom slučaju. 

Postupni porast minimalnog kapitala utjecao je na smanjenje broja banaka sa 55 u 2000. na 40 na 
kraju 2002. i konačno na 33 banke u 2004. Zanimljivo je da većina banaka funkcionira u FBiH. U 
skladu s tim, krajem 2004. godine, u FBiH su postojale 24, a u RS-u 9 banaka. Kao posljedica 
opisanog procesa koncentracije banaka na cijelom području BiH, došlo je do veće stabilnosti u 
bankarskom sektoru. 

Graf  26 

Ovaj trend konsolidacije i okrupnjavanja trebao bi biti nastavljen u narednim godinama, 
osiguravajući i dalje stabilnost u bankarskom sektoru. Što se tiče glavnih aktivnosti banaka, 
izražena je dominacija kreditnih aktivnosti u promatranom periodu. Komercijalne banke u BiH su 
u bližoj prošlosti bile su suočene sa konstantnom ekspanzijom ukupnih zajmova. 

Graf 27       Graf 28 

Tako je u 2002. iznos ukupnih zajmova rastao za značajnih 28% u poređenju sa 2001. U ostatku 
promatranog perioda, rast ukupnih kredita bio je prihvatljiv i bio je 10-20%. Stopa rasta zajmova 
u BiH u 2003. je niža od prosječne stope rasta kredita zemalja regiona. Tako je 2003. prosječna 
stopa rasta bila 21,4% u zemljama regiona, dok je stopa rasta u BiH bila niža i iznosila 19,7%. Na 
osnovu toga može se zaključiti da je kreditna ekspanzija uspješno obuzdana pomoću instrumenta 
obaveznih rezervi, tako da kreditni rast ne ugrožava stabilnost bilansa plaćanja.  

 

Uzimajući u obzir strukturu zajmova u spomenutom periodu, indikativno je da je ukupni iznos 
zajmova bio podijeljen između potraživanja prema javnim i privatnim preduzećima na jednoj, i 
potraživanja prema domaćinstvima na drugoj strani. Ostali sektori ne zauzimaju značajan udio u 
ukupnim zajmovima, kako se vidi na slijedećem grafu.  

Evidentan je opadajući trend potraživanja prema preduzećima u prvim godinama promatranog 
perioda. Odnos potraživanja prema javnim i privatnim preduzećima u strukturi ukupnih zajmova 
bio je visokih 85% u 2000. U 2002. godini opao je na 63% i kasnije, u 2004. godini, zaustavio se 
na 53%. Postoji percepcija da su banke bile manje spremne posuđivati novac preduzećima u 
odnosu na domaćinstva. Korijeni ove tvrdnje leže u historijski lošoj kreditnoj kulturi kompanija, 
nedostatku adekvatnog pravnog okvira za registraciju preduzeća i realizaciju kolaterala te sporih 
sudskih procedura. Štaviše, informacije o kompanijama nisu bile uvijek pouzdane zbog loših 
računovodstvenih i revizijski standarda.  

U periodu od 2000. do 2002. evidentiran je rast potraživanja prema domaćinstvima u iznosu 
ukupnih zajmova. U 2002. je postojala je dramatična ekspanzija potraživanja prema 
domaćinstvima, koja je iznosila 114% u poređenju sa 2001. godinom, rezultujući porastom udjela 
domaćinstava u ukupnim zajmovima sa 13% u 2000. na 34% u 2002. Ekspanzija kredita prema 
domaćinstvima uspješno je zaustavljena, što potvrđuje i činjenica da u posljednje dvije godine 
postoji evidentan trend sve većeg rasta datih kredita privatnim preduzećima i postupnog pada 
datih kredita domaćinstvima (graf Uporedna stopa rasta kredita domaćinstvima i preduzećima u 
BiH). To potvrđuje i činjenica da je ukupna suma kredita privatnim i javnim preduzećima vodeća 
kategorija u sumi ukupnih kredita i u 2004. iznosi čak 54%. Ovo je ohrabrujući trend jer 
usmjeravanje kredita ka preduzećima može dovesti do veće proizvodnje i izvoza te bi mogao biti 
jedan od pokretača ukupnog rasta.  

Graf 30 

Ovakav rast kredita bio je finansiran iz inozemnih fondova, ali i iz rasta depozita. Može se 
zaključiti na temelju grafa Ekspanzija ukupnih depozita da je u periodu od 2000. do 2004. u BiH 
registrovan konstantan rast ukupnih depozita, što je veliki uspjeh ostvaren zbog stabilnosti 
bankarskog sektora. Ekspanzija depozita je bila najznačajnija u 2001. godini, kada je zabilježeno 
povećanje od značajnih 67%. Ovo je rezultat konverzije njemačke marke u euro ili KM na kraju 
2001. godine, kao i povećanja povjerenja u bankarski sistem. Kao posljedica ovih dešavanja, 
većina stanovništva odlučila je da položi ta sredstva u banke. U naredne je dvije godine rast 
ukupnih depozita bio oko 15%. U 2004. je rast depozita bio još veći i zabilježio porast od 27%, 
što potvrđuje stabilnost ovog ohrabrujućeg trenda za razvoj BiH.  

U strukturi depozita situacija je gotovo identična kao u strukturi kredita, tako da depoziti 
preduzeća i domaćinstava predstavljaju dominantne kategorije, dok ostali sektori čine 
zanemarljiv dio u ukupnim depozitima.  

U 2000. su glavna kategorija u ukupnim depozitima bili depoziti privatnih i javnih preduzeća, sa 
44%, a sljedeća kategorija su depoziti domaćinstava, sa 27% udjela.  

Zbog već spomenute zamjene DM za euro u 2001. godini, depoziti domaćinstava porasli su za 
visokih 177%, što je dovelo do promjene da su domaćinstva zauzela vodeću poziciju u strukturi 
depozita, sa 44%. Upravo to vidimo i na grafu Depoziti građanstva, gdje vidimo ogroman „skok“ 
u ukupnom iznosu depozita građana sa svega 500 miliona KM u 2000. na gotovo 1,5 milijardu 
KM u 2001. U naredne dvije godine ostvaren je stabilan rast depozita građana od 12%, a u 2004. 
čak od 36%, što je dovelo do rekordnog iznosa štednje građana od gotovo 2,5 milijarde KM. 
Time su se depoziti građana stabilizirali na 45% udjela u ukupnim depozitima u 2004. godini. I 
depoziti preduzeća su porasli za 26% u 2004. godini i njihov udio u sumi ukupnih depozita 
iznosio je 33%. 

Posmatrajući ročnu strukturu depozita i kredita u spomenutom periodu, očigledna je konstantna 
predominacija kratkoročnih depozita u ukupnim depozitima i dugoročnih kredita u ukupnim 
kreditima. Ovakva struktura može dovesti do krize likvidnosti i stabilnosti bankarskog sistema, 
što bi dalje moglo dovesti do pada povjerenja u bankarski sektor i automatski pada štednje, koja 
je neophodna za finansiranje investicija, kao glavnog pokretača rasta i razvoja BiH. Postoje 
pozitivne promjene u posljednje tri godine o pitanju ročne usklađenosti kredita i depozita  

 

Tabela 7-  Ročna struktura depozita i kredita  
 DEPOZITI u milionima KM KREDITI u milionima KM  

Godina 
Depoziti po 
viđenju 

Štedni i 
oročeni 
depoziti 

Ukupni 
depoziti 

% promjena  
ukupnih 
depozita 

Kratkorčni 
krediti 

Dugoročni 
krediti 

Ukupni 
krediti 

% promjena 
ukupnih kedita 

2000. 1.385,8 568 1.953,7  8.78,3 2.138,6 3.017  

2001. 2.061,5 1.209,3 3.270,7 67,4 9.13,3 2.425,7 3.339 10,7 

2002. 2.293,8 1.430,5 3.724,3 13,9 1.097,8 3.183,3 4.281,1 28,2 

2003. 2.553,8 1.812,3 4.366 17,2 1.233,5 3.888 5.121,5 19,6 

2004. 3.091,7 2.456,7 5.548,4 27,1 1.608,1 4.326,8 5.935 15,9 
Izvor: CBBiH 
 

To potvrđuju sljedeće promjene. U 2000. je udio kratkoročnih depozita bio najviši i iznosio je 
70,9%. Njihov udio postupno se smanjivao u narednih nekoliko godina na 62% u 2002. godini, 
da bi se zaustavio na 56% u 2004.  

Uz taj trend pada udjela kratkoročnih depozita, ohrabrujuća je činjenica da je udio štednih i 
oročenih depozita značajno rastao, sa 29% na 44% udjela u ukupnim depozitima u periodu od 
2000. do 2005. Ako uzmemo u obzir da je udio dugoročnih kredita rastao u posmatranom periodu 
sa 70,9% u 2000. na 74% u 2004. godini, jasno je da je znatno bolja pokrivenost dugoročnih 
kredita sa štednim i oročenim depozitima u 2004. i ovakav trend bi se trebao nastaviti. 

Izvor: CBBiH                                                                                                        Izvor: CBBiH 
 

Posmatrajući strukturu kapitala, vidljiv je konstantan opadajući trend državnog kapitala u 
ukupnom kapitalu bankarskog sektora u BiH. Krajem 2000. je najveći dio kapitala u bankarskom 
sektoru još uvijek pripadao državi. Tako je u FBiH udio državnog kapitala iznosio 43% a u RS-u 
čak 60%. 

U periodu od 2002. do 2004. identifikovan je opadajući trend udjela državnog kapitala, zajedno s 
rastućim trendom stranog kapitala. Tako je 2001. struktura kapitala bila potpuno promijenjena. 
Prvi put je udio privatnog kapitala nadmašio udio državnog kapitala i u RS-u i u FBiH. Također 
se moglo primijetiti da je udio stranog kapitala veći od udjela domaćeg privatnog i državnog 
kapitala u RS-u i FBiH. U 2004. je taj trend osobito naglašen, tako da je udio stranog kapitala u 
2004. u FBiH 65% a državnog 18%. U RS-u ovakva struktura je još i nagalašenija, pa je udio 
stranog kapitala u bankarskom sektoru čak 76%, a udio državnog kapitala zanemarljivih 1,5%. 
Ovakva promjena posljedica je privatizacije u BiH, koja je bila najuspješnija u bankarskom 
sektoru. Proces privatizacije skoro je u otpunosti završen, a broj državnih banaka, kao što vidimo, 
sveden je na minimum. 

Graf 38       Graf 39 

Izvor: Agencije za bankarstvo FBiH i RS-a 
 

4.2. Tržište kapitala u BiH 

Reforma finansijskog sektora u BiH uključivala prije svega pripremu legalnog i institucionalnog 
okvira za finansijsko, ili, tačnije, tržište kapitala. Razvoj tržišta kapitala u BiH iniciran je 
privatizacijom putem certifikata (vaučera), te konsekventnim pretvaranjem državnog kapitala u 
dioničko vlasništvo. Pripreme za institucionalizaciju tržišta kapitala uključivale su pripreme 
zakona o komisijama za vrednosne papire, registra za vrednosne papire, kao i zakona o samim 
vrednosnim papirima . 

Vrednosni papir u smislu ovog zakona predstavljaju dionice, obveznice, certifikati i ostali 
vrednosni papiri dugoročnog karaktera. Među emitentima su dominantni oni koji su zakonskim 
pravilima prisiljeni da prijeđu u dionički oblik organiziranja, kao npr. PIF-ovi, a iza njih slijede 
privatizovana dionička društva.  

Formiranje ovih institucija prethodilo je osnivanju i samih tržišta kapitala, opet na entitetskom 
nivou. Tržišta kapitala institucionalizirana su u RS-u i FBiH osnivanjem Banjalučke berze 
(BLSE) i Sarajevske berze (SASE). Iako je ostvaren tek simboličan promet, prve transakcije 
dokazale su da su uspostavljene osnovne funkcije tržišta kapitala: platforma za trgovanje, sistem 
za registraciju papira od vrijednosti, obračun i poravnanje - te regulatorne i kontrolne funkcije 
vrši Komisija za papire od vrijednosti.  

Tek sa završetkom privatizacije može se očekivati intenzivnije povećenje trgovanja dionicama i 
vredonosnim papirima. 

Tabela 8- Dinamika i obim trgovanja na SASE 

Godina 

Broj dionica 
kojim je 
trgovano  % promjena 

Ukupan promet 
u KM % promjena 

Broj ostvarenih 
transakcija % promjena 

2002. 11.176.019 - 41.678.465 - 20.538 - 

2003. 25.469.731 127,9 118.888.794 185,3 37.166 81,0 

2004. 38.647.412 51,7 201.137.333 69,2 60.741 63,4 
Izvor: Statistika SASE 
 

U 2003. godini ostvarena je ukupna vrijednost prometa na SASE od 118,9 miliona KM, što je 
povećanje od čak 185% u odnosu na 2002. godinu, u kojoj je ostvaren ukupan promet od svega 
41,7 miliona KM.  

Veća prodajna aktivnost na SASE ostvarena je i u 2004. godini, što potvrđuje i stopa rasta 
prometa od skoro 70% u odnosu na 2003. godinu, čime je ukupna vrijednost prometa dosegla 
respektabilnih 201 miliona KM. Gledajuću u odnosu na baznu 2002. godinu, u promatrane tri 
godine ostvaren je nevjerojatan rast likvidnosti od 383%.  

Potpuno identična situacija u obimu trgovanja od 2002. do 2004. odvijala se i na BLSE.  

Tabela 9- Dinamika i obim trgovanja na BLSE 

Godina 

Broj dionica 
kojim je 
trgovano  % promjena 

Ukupan promet 
u KM % promjena 

Broj ostvarenih 
transakcija % promjena 

2002. 28.128.713 - 6.989.170 - 6.714 - 

2003. 494.363.691 1657,5 72.528.704 937,7 20.196 200,8 

2004. 358.903.560 -27,4 100.806.620 39,0 86.374 327,7 
Izvor: Statistika BLSE 

Budući da je 2002. ostvarena zaista simbolična vrijednost ukupnog prometa, skoro 7 miliona, rast 
ukupnog prometa 2003. ostvario je nevjerovatan porast za 938%, tako da je ukupna vrijednost 
trgovanja u 2003. završena sa 72 miliona KM. U 2004. ostvarena je ukupna vrijednost trgovine  
od 100 miliona KM, što je dvostruko manja vrijednost od trgovine na SASE u toj istoj godini. 

Graf 40 

                                                 Izvor: Statistika  na SASE i BLSE 

Važno je naglasiti da ta razlika u vrijednosti trgovanja na dvije berze ostvarena zbog toga što je 
minimalna nominalna vrijednost dionica kojima se trguje znatno niža na BLSE i iznosi svega 1 
KM, dok je minimalna vrijednost na SASE 10 KM. Time možemo objasniti razliku u ukupnoj 
vrijednosti prometa, jer je na BLSE trgovano sa čak 359 miliona dionica, dok je na SASE 
trgovano sa oko 38 miliona dionica u 2004. 

Ostvaren je uzlazni trend po broju transakcija, prema približno istom uzorku kao i kod ostvarene 
vrijednosti prometa i broja trgovani dionica. Dakle, na BLSE je početni broj ostvarenih 
transakcija u 2002. bio simboličnih 6.714 transakcija. U narednim godinama, kako je atraktivnost 
investiranja u vrednosne papire rasla, tako je ostvarivan i ogroman skok u broju ostvarenih 
transakcija za 200% u 2003. godini, i za čak približno 330% u 2004. godini, te je ukupan broj 
ostvarenih transakcija u 2004. godini bio 86.374. Na SASE je u 2002. ostvareno 20.536 
transakcija, a nakon toga imamo dosta stabilan rast broja transakcija za 80% u 2003. i oko 60% u 
2004. godini, tako da je ukupan broj transakcija u 2004. bio 60.741.  

Uzrok simboličnog prometa koji je ostvaren u 2002. na obje berze je prije svega taj što se 
trgovalo svega sedam mjeseci te godine, zatim što je informiranost građanstva za taj vid 
investiranja bila na neznatnom nivou, kao i niska nominalna vrijednost dionica kojima se 
trgovalo, uglavnom preko PIF-ova (Private Investments Funds).  

U 2003. dolazi do određenih pozitivnih promjena, PIF-ovi sve više učestvuju u trgovanju, 
pojavljuju se i pojedina domaća velika dionička preduzeća čijim dionicama se jako puno 
trgovalo, poput Klasa d.d., Bosnalijeka d.d, Banjalučke pivare d.d., Boksita d.d. U 2003. dolazi 
do značajne pojave stranih investitora iz Slovenije i Hrvatske, što je doprinijelo značajnom 
povećanju potražnje i rastu cijena pojedinih poduzeća za 100% i time automatski objašnjavamo i 
značajni rast ukupne vrijednosti prometa u 2003.  

U 2004. se taj pozitivni trend privlačenja stranih investitora i dalje nastavlja, kao i rast cijena 
dionica, sve češće prisutne su i banke čijim se dionicama dosta uspješno trgovalo (Reiffeisen 
bank, ABS banka, Zagrebačka banka, Nova banka, Hypo Alpe Adria bank). 

 Izvor: statistika SASE 

U 2003. je SASE prezentirala prvi berzanski indeks u BiH, pod nazivom „Bosnian Investment 
Index“ (BIFX). Tokom sedam mjeseci 2003. (maj - decembar) trend kretanja BIFX-a bio je 
stabilan i bez oscilacija. U tom periodu ostvaren je rast BIFX-a od oko 30% i na dan 29.12.2003. 
njegova vrijednost iznosila je 1305,84 poena. Zanimljivije je, međutim, promotriti trend rasta 
BIFX-a u 2004. godini, jer su se u toj godini dogodio značajan porast u vrijednosti BIFX-a za 
152%, pa je njegova vrijednost 29.12.2004. iznosila značajnih 3203,54. Na takav rast vrijednosti 
BIFX-a utjecao je veliki rast cijena dionica, koji se dogodio zahvaljujući velikom rastu potražnje 
i značajnih investicija na SASE krajem 2003. i tokom 2004.  

 Izvor: statistika BLSE 

U 2004. je formiran Berzanski Indeks Republike Srpske (BIRS), sa početnom vrijednošću od 
1.000 poena. BIRS je za osam mjeseci (od 1.5. do 31.12.2004.) zabilježio je rast od 15%. 
Njegova vrijednost je 31.12.2004. iznosila 1150,03 poena. Najveću vrijednost BIRS je imao  
krajem septembra 2004. (1227,42 poena), a najnižu krajem jula 2004. (910,89).  

Trend kretanja BIRS-a možemo opisati kao pozitivan i rastući u prvih osam mjeseci, uz neznatnu 
oscilaciju u junu i julu ispod početne vrijednosti od 1.000 poena. 

4.3. Kamatne stope  

Ekonomski rast primarno pokreće rast investicija. Posmatrajući činjenicu da su investicije u 
direktnoj korelaciji sa nivoom kamatnih stopa, važnost potonjeg je krucijalna za ekonomski rast i 
razvoj. U periodu od pet godina kamatne stope na dugoročne kredite preduzećima u BiH pale su 
sa 18% na 8,2%, što je u skladu sa zacrtanim prioritetima Srednjoročne razvojne strategije BiH. 
Veća konkurencija između banaka sa većinskim stranim kapitalom, uspješna reforma u 
bankarskom sektoru, veliko povećanje štednih depozita i, kao rezultat, povećano odobravanje 
kredita - zajednički su doprinijeli opadanju kamatnih stopa.  

Usprkos opadajućem trendu, kamatne stope su i dalje veće nego u zemljama eurozone, kao i od 
zemalja koje imaju valutni odbor vezan za euro, ali razlike se postepeno smanjuju.  

Graf 43 

Izvor: ECB i CBBiH 

Prosjek kamatnih stopa na kredite preduzećima u regionu u 2004. iznosio je 12,6%, tako da je 
BiH sa kamatnom stopom od 8,2% znatno bolja od prosjeka. Kamatne stope u BiH su niže od 
kamatnih stopa u svim zemljama regiona, osim Hrvatske. U skladu s tim, uvjeti za posuđivanje 
novca preduzećima znatno su atraktivniji nego u drugim zemljama regiona. Može se očekivati da 
će kamatne stope slijediti opadajući trend, sa nastavkom strukturalnih reformi, posebno u 
relanom sektoru, i jačanjem konkurencije te ubrzanjem procesa njihove koncentracije. To znači 
da će kreditiranje preduzeća biti sve povoljnije, a time i rast i razvoj privatnog sektora, što bi 
moglo dovesti do većeg rasta proizvodnje i izvoza. 

5. Vanjska trgovina i strane direktne investicije 
U periodu od 1998. do 2004. Bosna i Hercegovina se suočila sa ogromnim debalansom izvoza i 
uvoza robe, što je rezultiralo visokim robnim deficitom. Nasuprot tome, tokom ovog perioda 
zemlja je zabilježila suficit u sektoru usluga, koji je ipak bio nedovoljan da preokrene sveukupan 
bilans robe i usluga u korist BiH.   

Tabela 10 – Bilans roba i usluga,                                                                                                  u milionima KM 

  1998. 1999. 2000. 2001. 2002. 2003. 2004. 

Izvoz robe prema statistici 
vanjske trgovine 1.043,0 1.375,6 2.180,4 2.255,5 2.089,2 2.330,5 2.999,4 

Uvoz robe prema statistici 
vanjske trgovine -5.119,9 -6.047,9 -6.752,4 -7.331,4 -8.047,6 -8.544,3 -9.554,0 

BILANS ROBE  -4.076,9 -4.672,3 -4.572,0 -5.075,9 -5.958,4 -6.213,8 -6.554,6 

   Izvoz usluga 794,6 831,4 924,0 1.055,1 1.049,9 1.176,2 1.303,6 

   Uvoz usluga -485,6 -533,1 -601,4 -622,9 -664,0 -716,7 -719,1 

BILANS USLUGA 309,0 298,3 322,6 432,2 385,9 459,5 584,5 

Bilans vanjske trgovine -3.767,9 -4.374,0 -4.249,4 -4.643,7 -5.572,5 -5.754,3 -5.970,1 
Izvor: CBBiH, prilagođeni platni bilans ,2004.  

 
Graf 46 

 
                                  Izvor: Centralna banka Bosne i Hercegovine,  

 

Posljednji podaci ukazuju na određena poboljšanja u ukupnom bilansu robe i usluga u 2004. U 
poređenju sa 2003. godinom, trgovina robom se povećala, i to - izvoz za 28,7%, a uvoz za 11,8%. 
Uslijed više stope rasta izvoza, trgovinski deficit se smanjio u relativnom iznosu. Rast kredita 
privredi je imao za rezultat povećanje stope izvoza, jer su krediti bili korišteni za nabavku 
opreme i mašina. 

Graf 47 

 
                                                          Izvor: Centralna Banka Bosne i Herecegovine 

Pored toga, izvoz usluga zabilježio je rast od 10,8% u 2004. godini, dok se uvoz usluga neznatno 
povećao, što je doprinijelo pozitivnom trendu smanjenja deficita bilansa robe i usluga u 
relativnom iznosu.  

                                             Izvor: Centralna banka Bosne i Hercegovine 

Graf 49 

 
  Izvor: Centralna Banka BiH, 2004 

 
Posmatrajući koeficijent pokrivenosti uvoza izvozom u BiH, može se uočiti nagli pad u 2002. u 
odnosu na 2001. godinu, kao i trend porasta koji je uslijedio u narednim godinama, a u 2004. 
iznosio je 41,8%. 

 Tabela 11  Udio robe i usluga u ukupnom izvozu/ uvozu BiH od 1998. do 2004. 

  1998. 1999. 2000. 2001. 2002. 2003. 2004.  prosjek 

Izvoz R+U 100.0% 100.0% 100.0% 100.0% 100.0% 100.0% 100.0%   
Roba 56.8% 62.3% 70.2% 68.1% 66.5% 66.5% 69.7% 65.7% 

Usluge 43.2% 37.7% 29.8% 31.9% 33.5% 33.5% 30.3% 34.3% 

Uvoz R+U 100.0% 100.0% 100.0% 100.0% 100.0% 100.0% 100.0%   

Roba 91.3% 91.9% 91.8% 92.2% 92.4% 92.3% 93.0% 92.1% 

Usluge 8.7% 8.1% 8.2% 7.8% 7.6% 7.7% 7.0% 7.9% 

Izvor: Centralna banka BisH, prilagođeni platni bilans  

Dok roba zauzima dominantan udio, kako u izvozu tako i u uvozu, sa godišnjim prosjekom od 
65,7% za izvoz i 92.1% za uvoz, usluge imaju malo učešće, i to mnogo niže u uvozu (7,9%), 
nego u izvozu (34,3%). 

Graf 50     Graf 51 

STRUKTURA IZVOZA BIH 

0%

25%

50%

75%

100%

1998 1999 2000 2001 2002 2003 2004

Usluge

Robe 

STRUKTURA UVOZA U BIH 

0%

25%

50%

75%

100%

1998 1999 2000 2001 2002 2003 2004

Usluge

Robe 

 
                      Izvor: Centralna banka BiH. 

  

Pokrivenost uvoza  izvozom (roba i usluge) 
2001-2004   

41,6% 36,0% 37,8% 41,8%

0%

25%

50%

75%

100%

2001 2002 2003 2004 



 34 

5.1. Struktura vanjskotrgovinske razmjene po robi  
 
U 2004. je ukupna bh. robna razmjena sa inozemstvom iznosila 12.124.722.000 KM.  
2.818.780.000 KM (23%) odnosi se na izvoz, a 9.305.942.000 KM (77%)  na uvoz. 
Najveći udio u izvozu u 2004. je ostvaren u sekciji “Bazni metali i proizvodi od baznih metala”, 
što je iznosilo 24,9% od ukupnog izvoza. Poredeći sa 2003. godinom, spomenute stavke su 
zabilježile povećanje od 34, 7%. U okviru ove sekcije,“Aluminij i proizvodi od aluminija” su 
zauzeli najviše mjesto, sa 13,3% u ukupnom izvozu. Značajan izvoz je ostvaren u sekciji “Drvo i 
proizvodi od drveta”, sa 15, 2% od ukupnog izvoza. 

U 2004. je najveće učešće u uvozu ostvareno u području „Mašine, aparati, mehanički i električni 
uređaji i električni aparati”, sa 15,5% u ukupnom uvozu, i sa godišnjim rastom od 13,2%. 
“Proizvodi mineralnog porijekla” ostvarili su značajan uvoz, sa 12,7% od ukupnog uvoza. 
Evidentno je da je vodeću ulogu u uvozu preuzela sekcija mašina i električnih aparata, što je 
preokrenulo dotadašnji trend uvoza hrane i poljoprivrednih proizvoda, koji su držali primat u 
strukturi uvoza u BiH. To je također vrlo ohrabrujuća činjenica jer je važan preduvjet za razvoj 
industrijske proizvodnje u budućnosti. 

Izvor: CBBiH, podaci o uvozu i izvozu za 2003. i 2004. po specijalizovanom trgovinskom sistemu. 

5.2. Vanjska trgovina po zemljama destinacije/ porijekla 
 

Sa aspekta geografske distribucije robnog prometa BiH sa ostatkom svijeta, može se zaključiti da 
je BiH većinu razmjene obavljala sa sljedećim tržištima:  

1. Jugoistočne Evrope (zbog bilateralnih sporazuma o slobodnoj trgovini sa 8 zemalja iz regije: 
Hrvatska, Srbija i Crna Gora, Makedonija, Albanija, Rumunija, Bugarska, Turska i Moldavija ) 

2. Evropske unije (uslijed preferencijalnog režima, BiH ima slobodan pristup tržištima EU-a do 
kraja 2005. za sav izvoz, osim za govedinu, ribu i vino, koji su na režimu kvota).  

Tabela 12  IZVOZ PO ZEMLJAMA DESTINACIJE U 2004.                         Tabela  13 UVOZ PO ZEMLJAMA PORIJEKLA 2004 
 

Br. Zemlja Iznos udio 

1 Hrvatska 609.975.245 22% 
2 Italija 492.554.941 17% 

3 
Srbija i 
Crna Gora 446.073.003 16% 

4 Njemačka 268.389.166 10% 
5 Slovenija 256.498.397 9% 
6 Austrija 136.047.650 5% 
7 Litvanjia 111.089.638 4% 
8 Švicarska 104.048.515 4% 
9 Francuska 48.408.786 2% 

10 
Velika 
Britanija 34.623.640 1% 

  Ostale 311.071.419 11% 
  UKUPNO 2.818.780.399 100% 
Izvor: Centralna banka BiH, podaci o uvozu i izvozu  prema specijalizovanom trgovinskom sistemu. 
Najveći vanjskotrgovinski promet u 2004. BiH je ostvarila sa Hrvatskom, koja je učestvovala u 
ukupnom BiH izvozu sa 22% i zabilježila povećanje od 50% u odnosu na prethodnu godinu. 
Posmatrano prema regionalnim grupacijama, najveći udio u izvozu su ostvarile zemlje EU-a 
(53%). Najznačajniji partner u BiH izvozu iz zemalja EU-a je Italija, sa 17% učešća u ukupnom 
izvozu BiH. Tokom posmatranog perioda, izvoz u Srbiju i Crnu Goru je iznosio 16% od ukupnog 
izvoza BiH. 
Najviše robe je uvezeno iz Hrvatske, i to 18% od ukupnog uvoza, što je rezultovalo povećanjem 
od 13% u odnosu na  2003. Zemlje EU-a su ostvarile visok udio u ukupnom uvozu u BiH 

(49,7%), a među njima je Njemačka zadržala primat sa procentualnim učešćem od 12% u 
ukupnom bh. uvozu. 
Uzimajući u obzir susjedne zemlje, značajan uvoz robe je zabilježen iz Srbije i Crne, koja 
zauzima udio od 10% u ukupnom uvozu u BiH.  
Graf 54                    Graf 55 

       Izvor: Centralna banka BiH, podaci o uvozu i izvozu prema specijalizovanom trgovinskom sistemu. 

Br. Zemlja Iznos udio 
1 Hrvatska 1.633.846.913 18% 
2 Njemačka 1.101.217.575 12% 

3 
Srbija i 
Crna Gora 946.962.461 10% 

4 Italija 850.747.418 9% 
5 Slovenija 712.071.054 8% 
6 Mađarska 411.549.232 4% 
7 Austrija 396.408.457 4% 

8 
Ruska 
Federacija 218.962.894 2% 

9 Kina 215.935.938 2% 
10 Turska 201.494.785 2% 
  Ostale 2.616.745.754 29% 

  UKUPNO 9.305.942.480 100% 



 36 

Očigledno je da su tržišta BiH i EU-a u bliskoj vezi. Zabilježeno je 2004. da je BiH povećala 
izvoz na tržišta EU-a za 3%, u usporedbi sa prethodnom godinom. U ukupnom izvozu BiH, 
zemlje EU-a su učestvovale sa 53,2%. Posmatrajući uvoz iz EU-a, očigledno je smanjenje od 5% 
u odnosu na 2003. godinu, što je iznosilo 49,7% u ukupnom bh. uvozu. 
 
S jedne strane, udio novih članica EU-a (EU 10) u ukupnom uvozu u BiH se smanjio za 2,3% u 
odnosu na prethodnu godinu, a u ukupnom bh. uvozu je iznosio 16,7%. S druge strane, 
registrovano je povećanje izvoza u nove članice EU-a, što je dovelo do povećanja udjela tih 
zemalja na 14, 8% u ukupnom izvozu BiH. Članice stare EU-a (EU 15) zabilježile su uvoz od 
38,4% ukupnog izvoza BiH, sa malim povećanjem u odnosu na 2003. Suprotno tome, spomenute 
zemlje su izvezle u BiH manje nego godinu ranije, što je rezultovalo smanjenjem udjela u 
ukupnom uvozu BiH na 33%. 

5.3. Strane direktne investicije 
 
Generalno gledano u 2003. godini, najveći priliv SDI-ja je od strane investitora iz centralne i 
istočne Evrope te baltičkih zemalja, a nešto manje od investitora iz zemalja jugoistočne Evrope, 
uglavnom zahvaljujući širenju EU-a. Dotok stranih direktnih investicija od krucijalne je važnosti 
za bh. ekonomiju iz slijedećih razloga:  

• BiH ne posjeduje dovoljno kapitala koji bi mogao biti iskorišten za velike investicijske 
projekte 

• mnogo kapaciteta je uništeno i potrebna je ogromna količina kapitalnih investicija 
• bh. ekonomiji potreban je dotok stranog kapitala zbog enormnog iznosa deficita tekućeg 

računa i trgovinskog deficita iz godine u godinu  
• uvođenje novih tehnologija 
• mogućnost pristupa i osvajanja novih tržišta.  

 
Graf 56 

        Izvor: Centralna banka BiH, 2004. 

 
U 2004. je investiciona klima u BiH poboljšana, tako da su strane direktne investicije nastavile 
kontinuirano rasti. Zabilježeni su veliki investicioni povrati i visok rast stranih direktnih 
investicija zahvaljujući kapitalnim investicijama iz inozemstva, kao i projektima Svjetske banke 
usmjerenim na privlačenje investicija u BiH.  

Očekuje se da će se rastući trend nastaviti i u budućnosti, naročito nakon uvođenja PDV-a, što će 
unijeti više stabilnosti u bh. ekonomiju.  
Tabela 14 Pregled registrovanih stranih direktnih investicija u BiH od 1998. do 2004.  
(u milionima KM) 

PERIOD SUMA UDIO 

1998. 117,4 3,9% 

1999. 324,5 10,8% 

2000. 310,1 10,3% 

2001. 259,8 8,6% 

2002. 551,1 18,3% 

2003. 660,3 22,0% 

2004. 783,0 26,1% 

UKUPNO 3.006,2 100,0% 
Izvor: Centralna Banka Bosne i Hercegovine.  
Analizirajući najatraktivnije sektore za strane direktne investitore, može se zaključiti da je 
proizvodnja privukla čak 59,4% od iznosa ukupnih stranih direktnih investicija. Naredni sektor 
po atraktivnosti je bankarski sektor, sa udjelom od 14,5% u ukupnim stranim direktnim 
investicijama.  
 

Graf 57 

                                       Izvor: MVTEO, prikaz se odnosi na period od 1994. do 2004. 
Sektor koji uključuje samo 2% stranih direktnih investicija u zemlji jeste turizam. Ovaj podatak 
podržava činjenicu da naša zemlja ima nedovoljno razvijen spomenuti sektor.  
Posmatrajući uporedni pokazatelj stranih direktnih investicija po glavi stanovnika, može se 
zaključiti da BiH ne spada u red neatraktivnih zemalja za strane investitore.  

Graf 58 

Prikaz SDI per capita zemalja u regiji u 2004 

Izvor: Centralne banke posmatranih zemalja, Transition report 2004. 

 

6. Realni sektor 
 

6.1. Industrijski sektor 

Industrijski rast u BiH pokazuje nekonzistentan trend u periodu od 1999. do 2004. 

Graf 59 

 
 Izvor:CBBiH, Zavod za statistiku FBiH, Zavod za statistiku RS-a, Novembar 2004. 

Podržani od strane vanjske pomoći, nivoi industrijskog rasta u bh. entitetima bili su relativno 
visoki u periodu od 1998. do 2000. Različito od tog, u 2001. i 2002. BiH je bila pogođena 
ozbiljnom sušom, koja je uveliko smanjila nivoe industrijske proizvodnje, naročito u RS-u. U 
ovom periodu, industrijska proizvodnja se također smanjila zbog niske proizvodne osnove u BiH 
i nepostojanja domaćeg finansijskog kapitala.    

U poređenju sa ovim, podaci iz 2004. pokazuju značajan napredak i snažan rast industrijske 
proizvodnje u BiH u odnosu na isti period u prethodnoj godini. U 2004. je rast industrijske 
proizvodnje u FBiH iznosio 13,3%, dok je RS zabilježila povećanje od 9,7% u istom periodu.   

Industrijski rast u relevantnim sektorima u BiH, 2003-2004.  
 
Tabela 15- Relevantni industrijski sektori u BiH 

Sektori Rudarstvo Prerađivačka industrija Električna energija, gas i snabdijevanje vodom 

FBiH 13,5% 24,4% 26,3% 
RS 36,7% 7,2% 5,7% 

Izvor: CBBiH, Zavod za statistiku FBiH, Zavod za statistiku RS-a, novembar 2004. 

U periodu od 2003 do 2004. FBiH je ostvarila rast u sektoru rudarstva (13,5%), prerađivačke 
industrije (24,4%) i snabdijevanju električnom energijom, gasom i vodom (26,3%). U istom 
periodu, RS pokazuje sličan trend i bilježi rast u rudarstvu (36,7%), prerađivačkoj industriji 
(7,2%) i snabdijevanju električnom energijom, gasom i vodom (5,7%).  

Graf 60 

 
 Izvor: Elektroprivreda BiH, Elektroprivreda RS-a, Elektroprivreda  
 Herceg-Bosne d.d. Mostar 

Potrošnja električne energije i gasa slijedi rastući trend u 2004. godini, sugerišući povećanje 
industrijske aktivosti u tom periodu. Bruto potrošnja električne energije je porasla sa 9.864 GWh 
u 2003. na 10.327 GWh u 2004.  

 Izvor: Federalni zavod za statistiku, Zzavod za statistiku RS-a, decembar 2004. 

Željeznički saobraćaj pokazuje povećanu iskorišćenost u periodu od 2003. do 2004. U 2002. je  
približno 4.200.000 tona robe prevezeno željeznicom u BiH. U 2003. i 2004. ovaj iznos se 
povećao na 4.658.000 i 8.736.000 tona. Veliko povećanje željezničkog saobraćaja je također 
važan indikator povećanih ciklusa investiranja prisutnih u BiH u posljednih nekoliko godina. 

Graf 62 

 Izvor: BH Gas, maj 2005. 

U skladu sa povećanjem potrošnje električne energije i rastom željezničkog saobraćaja, 
zabilježen je i rast potrošnje gasa u BiH u 2004. od 55,9% u odnosu na isti period 2003. godine, 
što također potvrđuje rast industrijske aktivnosti.  

6.2. Privatizacija 

 
Bitno je napomenuti da je proces privatizacije i dalje u toku u Bosni i Hercegovini i da veliki dio 
strateških preduzeća i dalje nije privatiziran. Privatizacijskim zakonima prihvaćen je model 
masovne privatizacije u BiH. Ovaj model prioritetno omogućava da se iskorištavanjem certifikata 
u FBiH, odnosno vaučera u RS-u, kao platežnog sredstva, vrši kupovina imovine, dijela ili 
ukupnog državnog kapitala preduzeća. Javnom ponudom dionica, državni kapital preduzeća 
ponuđen je stanovništvu u vidu dionica, u zamjenu za njihova potraživanja (certifikate ili 
vaučere) ili gotov novac. Također je bilo planirano da se tender, kao metod velike privatizacije, 
koristi samo u izuzetnim okolnostima, kada se prodaju preduzeća za koja postoji izražen interes 
strateških partnera. 
Međutim, uočeno je da privatizacija putem javne ponude dionica nije najprihvatljivije rješenje jer 
ne omogućava priliv svježeg kapitala, neophodnog za izmirivanje obaveza, koje opterećuju 
najveći broj preduzeća. Također, ne omogućava ni saniranje njihovog finansijskog stanja, a ne 
pokreće ni restrukturu preduzeća, kao nužan preduvjet za njihov tržišni opstanak. Zbog 
navedenih razloga, tender kao metod privatizacije počeo je zauzimati sve značajnije mjesto kod 
odabira načina privatizacije državnog kapitala. Tender je također bio atraktivan za strane 
partnere, kao i domaće pojedince, jer su kupci u mogućnosti kupiti od 51% do 100% kapitala 
firme i na taj način imati kontrolu nad firmom koja im omogućava da razviju dinamiku 
poslovanja i investiranja na osnovu svojih planova.  
 
Privatizacija se može smatrati uspješnom ako su zadovoljena sva tri partnera neophodna za 
uspjeh ovog procesa. Državni organi, u slučaju BiH, Direkcija za privatizaciju RS-u i Agencija za 
privatizaciju u FBiH, čiji je cilj prodaja državnog vlasništva po najboljim mogućim uvjetima, kao 
i radnici i investitori su partneri neophodni za ovu simbiozu.  

U FBiH je sastavljena je lista 56 strateških preduzeća za privatizaciju. Od toga je do sada 
privatizirano ukupno 28, i to: 
 2001. 2002. 2003. 2004. 
Broj preduzeća 6 9 3 10 
Značajnije kompanije privatizirane u 2004. su Holiday Inn - Sarajevo, Feroelektro - Sarajevo, 
Granit - Jablanica, Interšped - Sarajevo i Milkos - Sarajevo. 
U RS-u je sastavljena lista 52 strateška preduzeća za privatizaciju. Do sada su privatizirana 43, i 
to: 
 2001. 2002. 2003. 2004. 
Broj preduzeća 2 21 17 3 
 
Privatizirana preduzeća u RS-u u 2004. su Mljekarska industrija - Banja Luka, Govedarska farma 
- Nova Topola i Ratarstvo - Nova Topola. 
 

                               Graf 63 

 
Izvor: Agencija za privatizaciju u FBiH i Direkcija za privatizaciju u RS-u 

Ukupna vrijednost privatizovanog kapitala, do kraja 2004. godine, u FBiH je 5,3 milijardi KM, ili 
39% od planiranog za privatizaciju. U istom periodu, u RS-u je ukupna vrijednost privatiziranog 
kapitala 4,5 milijardi KM, ili 53% planiranog. 

6.3. Poslovno okruženje 

Unapređenje poslovnog okruženja je bitna pretpostavka za rad privatnog sektora. To 
podrazumijeva, prije svega, uspostavljanje adekvatnog pravnog, poslovnog, socijalnog i 
cjelokupnog društveno-ekonomskog ambijenta. Jedna od posljedica unapređenja poslovnog 
okruženja jeste unapređenje konkurentnosti, koja je od krucijalnog značaja za povećanje izvoza iz 
BiH, kao i smanjenje visokog trgovinskog deficita. BiH se ne može osloniti isključivo na domaći 
kapital za finansiranje ekonomskog razvoja. Privlačenje stranog kapitala, stvaranjem povoljnog 
poslovnog okruženja, igra značajnu ulogu u razvoju BiH.  

Veoma važna inicijativa za privlačenje stranih direktnih investicija i unapređenja poslovnog 
okruženja je Zakon o porezu na dobit preduzeća. U FBiH ovaj zakon omogućava preduzećima da 
se porez na dobit smanji za nivo stanih direktnih investicija u domaće kompanije u periodu od 5 
godina, uz uvjet da strani investirani kapital iznosi više od 20% od ukupne investicije. Ovaj 
ustupak uključuje kompanije gdje kapital stranog porijekla iznosi 100% od ukupne investicije. 
Slično i obvezniku koji na teritoriji RS-a izvrši ulaganja u osnovna sredstva, kupovinu akcija ili 
udjela u kapitalu u vlastito ili druga pravna lica, poreska osnovica umanjuje se za visinu ulaganja. 
Inače, nivo poreza na dobit iznosi 30% u FBiH, a 10% u RS-u. Strani investitori su u mogućnosti 
da otvore bankovne račune u oba entiteta BiH i prenose sredstva u inozemstvo te prenose 
sredstva po osnovi profita bez ograničenja. Oni imaju ista prava kao i građani BiH - da investiraju 
i reinvestiraju profit od investicija u bilo koji sektor ekonomije, te pravo na posjedovanje 
imovine. S ciljem stvaranja adekvatnog poslovnog okruženja, pristupilo se i poboljšanju 
administrativnog sektora u BiH. 

 Graf 64                              Graf 65 
Vrijeme potrebno da se osnuje preduzeće u BiH

 Izvor: Doing Business in BiH in 2004, Country Profile, World Bank 

Vrijeme potrebno da se osnuje preduzeće u BiH smanjeno je sa 59 dana u 2003. na 48,6 dana u 
2004. godini, što je pozitivan pokazatelj, a sve u skladu sa zacrtanim prioritetima iz Srednjoročne 
razvojne strategije BiH. 

Iako je u 2004. zabilježen pozitivan pomak pri smanjenju dana potrebnih za registraciju 
preduzeća, u poređenju sa zemljama iz regiona, BiH je i dalje iznad prosjeka. OECD-ov prosjek 
je 25 dana, što je gotovo dva puta manje nego u BiH. Zbog toga je potrebno još pojednostaviti 
registraciju firme, tj. da se smanji broj institucija uključenih u ovaj proces. 

Graf 66 

Vrijeme potrebno za rješavanje sudskog spora

7

365

1003

27

415

660

1000

330
414

160
233

1000

643

412
330330

250229

0

200

400

600

800

1000

1200

Tun
is

Zem
lje

 O
ECD

SAD

Rusk
a 

Fe
de

ra
cij

a
BiH

Zem
lje

 E
CA

Hrv
at

sk
a

Slov
enij

a

Polj
sk

a

2003

2004

 
                     Izvor: Doing Business in 2004 Bosnia and Herzegovina, Country Profile 

Ako se analizira vrijeme potrebno za rješavanje sudskih sporova u BiH, evidentno je da je BiH 
zabilježila napredak u odnosu na 2003. godinu, kada je za isti postupak bilo potrebno 630 dana. 
U 2004. je broj dana potrebnih za rješavanje sudskog spora smanjen na 330 dana.U poređenju sa 
zemljama OECD-a, kojima je u 2004. bilo potrebno 229 dana za spomenuti postupak, BiH je i 
dalje iznad prosjeka. To indicira potrebu za daljnim reformama u ovom pravcu, što je također 
jedan od važnih prioriteta iz Srednjoročne razvojne strategije BiH. 

6.4. Siva ekonomija 

Problem sive (skrivene) ekonomije, prisutan u većini zemalja u tranziciji, također je izražen u 
Bosni i Hercegovini. Po procjenama CBBiH i USAID-a, više od 50% BDP-a u Bosni i 
Hercegovini skriveno je u sivoj ekonomiji. U nominalnoj vrijednosti to je suma od više od 3 
milijarde eura, što je značajan gubitak za BiH. Ukoliko bi se rad iz područja sive ekonomije 
preveo u potpuno zakonite djelatnosti, BDP u BiH bi iznosio oko 18 milijardi KM, umjesto 12 
milijardi KM u 2004. Najveći dio skrivene ekonomije otpada na ekonomiju u sjeni, koja se često 
javlja u ekonomijama u razvoju. Ekonomija u sjeni se definiše kao skriveni dio ekonomije, 
prouzrokovan ekonomskim razlozima. Često se povezuje sa sektorom preduzetništva i u 2004. 
godini je zauzimala oko 33,7% BDP-a.  

 Izvor: USAID Procjene skrivene/sive ekonomije u BiH  * procjena 

Ekonomija u sjeni je zabilježila pad u odnosu na 2001. i 2002. godinu, a minimalni rast (0,57%) 
u odnosu na 2003. 

Slab nadzor nad poreznim obveznicima, problem sa efikasnom kontrolom granice kao i nizak 
nivo svijesti uvezi s poreskim obavezama glavni su uzroci nastanka ekonomije u sjeni. 
Evidenirana su dva problema koja karakterišu ekonomiju u sjeni, a vezana su za neprijavljivanje 
dodane vrijednosti. To su prijavljivanje manjeg rezultata poslovanja (prometa ili prihoda od 
prodaje) i prijavljivanje veće posredne potrošnje. Prijavljivanje manjeg rezultata poslovanja znači 
da legalne firme svjesno ne prijavljuju prihode, a neke transakcije svjesno nisu uvedene u 
poslovne knjige. Prijavljivanje veće potrošnje, s druge strane, predstavlja ispostavljanje većih 
fiktivnih računa za poslovne troškove ili knjiženje privatne finalne potrošnje kao poslovnih 
troškova.  

Oko 7,2 posto prihoda s područja sive ekonomije u BiH, ili oko 762 miliona KM, odnosi se na 
ilegalne aktivnosti i prozvodnju, koje se također smatraju dijelom sive ekonomije. Pod tu vrstu 
aktivnosti potpada promet narkoticima, krivotvorenje i preprodaja alkoholnih pića, ilegalne 
kockarnice, trgovina ljudima i prostitucija. Samo na prostituciji se u BiH godišnje zaradi oko 90 
miliona KM.  

Postoji i statistički dio sive ekonomije, koji se odnosi na nedostavljanje statističkih podataka i 
proizvodnju koja nije registrovana zbog statističkih razloga, za koje niko ne odgovara, i na koji 
otpada oko 16% sive ekonomije, ili nominalno oko 1,7 milijardi KM. 

Važno je napomenuti da skrivena ekonomija, uz već spomenute negativene efekte, ima i 
pozitivne vanjske utjecaje. Negativne pokazatelji su da je ekonomija u sjeni jedan od uzroka 
neefikasnog funkcionisanja tržišta robe i rada jer dovodi do deformisane tržišne konkurentnosti u 
ekonomiji u kojoj je prisutna. Firme i subjekti u formalnom sektoru ne mogu biti konkuretne 
onima u neformalnom zbog viših cijena proizvodnje prouzrokovanih većim poreznim 
obavezama. Također, siva ekonomija šteti radnicima koji su lišeni svojih prava i socijalne 
sigurnosti. Radnici u sivoj ekonomiji pripadaju neformalnom dijelu tržišta rada i u većini 
slučajeva nemaju penziono i socijalno osiguranje te ostaju bez uplaćivanja doprinosa i evidencije 
radnog staža. Rezultat je nemogućnost ostvarivanja socijalnih prava nakon prestanka radnog 
odnosa, što stavlja veliki teret na bh. ekonomiju i jedan je od preduvjeta za povećanje siromaštva. 
Negativan pokazatelj je i činjenica da poslovanje unutar sive ekonomije dalje smanjuje prihode 
države, a samim tim i mogućnost ulaganja u socijalne programe u BiH, kao i obrazovanje i 
infrastrukturu. Samim tim siva ekonomija jača nepovjerenje u institucije države i povećava 
nezadovoljstvo među građanima.   

S druge strane, siva ekonomija stvara dodatnu vrijednost, koja, kao rezultat, prouzrokuje 
potrošnju i u zvaničnoj ekonomiji.  

                                Izvor: Živjeti u BiH 2003, Talas 3, Statistički sistem BiH, DFID, Preliminarni podaci Živjeti u BiH 2003, Talas 4 

Povećanje broja automobila u 2004. u odnosu na prethodni period indicira povećanu kupovnu 
moć i rast standarda stanovništva, dijelom zahvaljujući i obimu sive ekonomije koja stvara 
dodatnu vrijednost.  

Graf 69 

To potvrđuje i porast broja domaćinstava koja posjeduju mobilni telefon u BiH. U procentima se 
ovaj broj povećao sa 38,7% u 2003. na 45,4% u 2004. 

Također, siva ekonomija omogućava i povećava raspodjelu prihoda u društvu i ostanak iznad 
granice siromaštva osobama sa niskim ličnim primanjima, koje su najčešće uključene u aktivnosti 
vezane za sivu ekonomiju. Siva ekonomija u zemljama sa viskom stopom nezaposlenosti, 
uključujući i BiH, otvara radna mjesta koja su, iako unutar neformalnog sektora, značajna za 
smanjenje realne stope nazaposlenosti. Iako radnici u sivoj ekonomiji nisu u mogućnosti ostvariti 
svoja puna socijalna prava, ipak primaju naknadu za svoj rad.  

 

7. Životni standard 
 

7.1. Tržište rada 

U posljednjih nekoliko godina BiH se suočava sa relativno visokim stopama nezaposlenosti. 
Petogodišnji rat ozbiljno je utjecao na privredu i uzrokovao je velika razaranja proizvodnih 
kapaciteta. Pored toga, proces ekonomske tranzicije prema konkurentom tržištu je fragmentirao 
ili čak zatvorio mnoge od velikih industrijskih kompleksa. Kao rezultat takvih aktivnosti, nivoi 
nezaposlenosti su se povećali nakon rata i ostali su takvi sve do danas.  

Zvanični nivo nezaposlenosti je teško izračunati zbog specifičnog načina registracije 
nezaposlenosti u BiH. Pored broja osoba zaposlenih u formalnom sektoru, dio zvanično 
nezaposlenog stanovništa je pronašao posao u neformalnom sektoru. Drugim riječima, mnoge 
osobe koje u stvarnosti rade u neformalnom sektoru, iako ne plaćaju poreze ili ostvaruju socijalna 
prava, smatraju se nezaposlenim.  

                                                 
∗ Živjeti u BiH je serija panel-anketa domaćinstava u zemlji koja prikuplja socio-ekonomske podatke na nivou 
pojedinaca i domaćinstava. Posmatrani uzorak je više od 3.000 domaćinstava iz ruralnih i urbanih područja oba 
entiteta BiH. Anketu su proveli Federalni zavod za statistiku, Zavod za statistiku RS-a i Agencija za statistiku BiH u 
saradnji sa stranim parterima.  

Graf 70 

Zaposleni i nezaposleni u BiH  2004

 Izvor: Agencija za statistiku BiH 

Prema zvaničnim podacima Agencije za statistiku BiH, nezaposlenost u 2004. ima rastući trend, 
te iznosi 47,7% u decembru 2004. Ako se posmatra cijela 2004. godina, evidentno je da je 
nazaposlnost rasla sa 445.179 u januaru na 468.200 u decembru 2004. Ove brojke ne uključuju 
zaposlenost u sivoj ekonomiji u BiH. 

Graf 71 

 Izvor: Anketa Živjeti u Bosni i Hercegovini Talas 3 – 2003. 
 * Preliminarni rezultati Ankete“Živjeti u Bosni i Hercegovini“: Talas 4 – 2004. 

Nezaposlenost u BiH je na mnogo nižem nivou ako se uzme u obzir siva ekonomija. Procjene 
sive ekonomije, po studiji CBBiH i USAID-a, kreću se iznad 50% BDP-a, ili nominalno više od 
3 milijarde eura. Prema podacima ankete „Živjeti u BiH“, stvarna nezaposlenost u 2003. je bila 
iznad 19%, dok se u 2004. godini, prema preliminarnih podacima, povećala na 21,4%, prateći 
rast zvanične nezaposlenosti. Treba naglasiti da se i stvarna zaposlenost povećala sa 40,9% u 
2003. na 42,7% u 2004. godini, dok je brojka neaktivnih osoba zabilježila pad. 

Prosječni period čekanja na posao u BiH je veći od tri godine. Populacija starijih osoba traži 
posao više od pet godina prije nego što nađe novo zaposlenje.  

Od ukupnog broja nezaposlenih osoba, 46% su žene i 54% su muškarci.  

Graf 72 

 Izvor: Anketa “Živjeti u BiH” – preliminarni podaci 

Prema statističkim podacima, najveći broj zaposlenih osoba dolazi iz populacije između 25 i 54 
godine starosti. Također, evidentno je da osobe iznad 54 godine starosti čine samo 7,7% od 
zaposlenog broja osoba, što pokazuje teškoće za ovu grupu stanovništva da pronađe ili promijeni 
posao, uglavnom zahvaljujući potražnji za mlađom radnom snagom.   

 

Dodatni problem koji je prisutan jeste nedostatak koordinacije između zavoda za zapošljavanje. 
Zavodi ne posjeduju informacije o svim dostupnim radnim mjestima i nezaposlene osobe često se 
oslanjaju na lične kontakte i pomoć prijatelja/ porodice u pronalaženju odgovarajućeg zaposlenja.  
Ne postoji stvarna saradnja i dijeljenje informacija između zavoda za zapošljavanje u RS-u i 
FBiH, niti između kantonalnih zavoda u FBiH. Kao rezultat toga, mobilnost radne snage je 
ograničena na mala geografska područja, a mobilnost između entiteta skoro i da ne postoji. 

7.2. Plaće  

Rast BDP-a u BiH odražava malo povećanje nivoa plaća u državi. Analiza plaća pokazuje da se 
prihod konstantno povećava u periodu od 1999. do 2004. 

       Izvor:Agencija za statistiku BiH;Statistički zavod FBiH, Statistički zavod RS-a 



 48 

U 2004. je proječna neto plaća iznosila 530 KM u FBiH i 422 KM u RS-u. Evidentno je 
povećanje plaća u odnosu na prethodne godine. Smanjenje razlika u nivoima plaća između FBiH 
i RS-a je također moguće identifikovati. Prosječna neto plaća u 2004. godini, u poređenju sa 
prethodnom, povećala se za 1,14% i 11,3% u FBiH i RS-u. Zbog izuzetne stabilnosti cijena i vrlo 
niske stope inflacije, kretanje nominalnih neto plaća odgovara kretanjima njihove realne 
vrijednosti. Vrlo je važno, u slučaju da se nastavi, da ovaj trend povećanja u budućnosti bude 
usklađen sa povećanjem produktivnosti radne snage s ciljem prevencije prijetnje konkurentnosti 
države. Jedna od najvažnijih prednosti koja bi mogla povećati proizvodnju orijentisanu na izvoz 
iz BiH jesu niski troškovi proizvodnje. Dakle, konstantno povećanje nivoa plaća bez povećanja 
produktivnosti bi moglo ozbiljno umanjiti ovu prednost.  

7.3. Penzije 
Slično plaćama, penzije u BiH su slijedile trend povećanja tokom posljednje četiri godine. Nivoi 
penzija su veći u FBiH u poređenju sa RS-om. Razlika između penzija u FBiH i RS-u se još više 
smanjila u 2004. i u budućnosti se očekuje sličan trend. Penzije su u 2004. u odnosu na 2003. u 
FBiH porasle za 5,7%, dok je u RS-u zabilježen rast od 24,8% u istom periodu. 

                           Izvor: CBBiH izvještaj 2003, Statistički zavod FBiH, Statistički zavod RS-a 
 

7.4. Trend smanjenja siromaštva 
 
U periodu od 2001. do 2004. u BiH je došlo do pada siromaštva za 1,8%. Ovo znači da je 
oko 69.000 stanovnika u BiH izašlo iz siromaštva, ako se uzme u obzir da u BiH živi 3,8 miliona 
stanovnika, po procjeni Agencije za statistiku BiH. Najnoviji podaci o siromaštvu u BiH ukazuju 
na to da je pad siromaštva u prethodnom periodu veći u odnosu na projekcije iz Srednjoročne 
razvojne strategije BiH 

Pad siromaštva je izraženiji u RS-u u odnosu na FBiH.  

Izvor: Agencija za statistiku BiH, Statistički zavod FBiH, Statistički zavod RS-a, EPPU 
 
Od ukupnog broja siromašnih u BiH, 51% živi u RS-u, a 49% živi u FBiH, odnosno ako entitete 
posmatramo posebno, 21% stanovništva u RS-u odnosno 15% stanovništva u FBiH je siromašno. 
 
Među najsiromašnije grupe stanovništva u BiH u 2004. spadaju domaćinstva sa troje i više djece, 
osobe koje su i dalje izbjeglice i raseljeni, domaćinstva sa dvoje djece, domaćinstva u kojim 
glava domaćinstva ima manje od 25 godina, nezaposleni (ILO klasifikacija) i domaćinstva u 
kojima glava domaćinstva ima samo osnovnu školu. 
  
Tipično siromašno domaćinstvo u BiH je domaćinstvo u kome je muškarac glava domaćinstva, 
koje nije promijenilo mjesto boravka u toku rata, u kome nema starih osoba, u kome su većina 
članova ekonomski neaktivni i koje živi u ruralnim područjima BiH. 


